
...Халӑх тинӗсӗн кӗркуннехи малтанхи ҫил- 
тӑвӑл тапхӑрӗ кӑшт ҫеҫ вӑратса йа.нӑ хура 
хумӗ пек туйӑннӑ; вӑл малала хуллен йухнӑ; 
ҫынсен кӑвак пичӗсем кӑпӑклӑ-пӑтранчӑкхум 
тӑрри пек пулнӑ.

К.уҫсем йӑлтӑр-йалтӑр йӑлтӑртатнӑ, анчах* 
ҫынӗсем пӗр-пӗрин ҫине хӑйсем сӑмах тытни- 
не ӗненмен пек, хӑйсенчен хӑйсем тӗлённӗ 
пек пӑхнӑ. Сӑмахсем, пӗчӗк кӑвак кайӑксем 
пек, халӑх ҫинче йавӑнса тӑнӑ.

Пӗр-пӗрин умёнче тӳрре тухма тӑрӑшнӑ 
пек, шӑппӑн, ним кулмасӑр калаҫнӑ.

— Урӑх тӳсме май ҫук, акӑ мӗншён тух- 
рӑмӑр...

— Ахалех халӑх тапранмаст...
— «Вӑл»1 ӑна тӑнланса илмӗ-и вара?..— 

тенӗ.
Пуринчен ытла «ун» ҫинчен калаҫнӑ,— 

«вӑл» ырӑ, ӑш ӑ кӑмӑллӑскер—тӑнланса илӗ, 
пурне те тӑнланса илӗ,—тенӗ пӗр-пӗрне... 
Анчах «ун» сӑнне ӳкернӗ сӑмахсенче сӑр-

1 »Вӑл“, ,у н “, „унӑн“ тесе пур ҫӗртре те патша ҫинчен 
каланӑ. Куҫаракансем.

еем пулман. «Ун» ҫинчен нихҫан та лайӑххӑн 
шухӑшламанпи, ӑна пурӑнакан чӗрӗ ҫын пек 
шутламанни -сисӗннӗ, «вӑл» мӗн тума кир- 
лине, мӗн тума пултарассине те лайӑххӑн 
ӑнланман. Анчах ҫак кун «вӑл» кирлӗ пулнӑ, 
пурте «вӑл» мӗнлине тӑнласа илме васканӑ, 
чӑннипе мӗнлескер пулнине пӗлмесӗр, ирӗк- 
сӗрех хӑйсен шухӑшӗсенче темле пысӑкскер 
туса хунӑ. Шанчӑксем пысӑк пулнӑ, вӗсен 
тӗреклӗхӗ вал>Л)И те пысӑкскер кирлӗ пулнӑ.

Вӑхӑчӗпе халӑх хушшинче чӑрсӑр ҫын сас- 
си илтӗннӗ.

— Йулташсем! Ан улталӑр хӑвӑра. хӑ- 
вӑр...—тенӗ.

Анчах хӑйсене хӑйсем улталани кирлӗ пул- 
нӑ, ҫавӑнпа та халӑх хӑракаласа, ҫиленсе 
тӑрук-тӑрук кӑшкӑрнисем ҫын сассине хуп- 
ла-хупла лартнӑ.

— Епӗр уҫҫӑн тӑвас тетпӗр...
— Ан чӗн есӗ...
— Ҫитменнине Гапон атте...
— Вӑл пӗлет мӗн тумалине...
Халӑх ушкӑн-ушкӑнӑн уйӑрӑлса, ни кайас, 

ни кайас мар пек, урам варринче ҫапӑнка- 
ласа тӑнӑ; тавлаш са та калаҫкаласа сӗр- 
ленӗ, пӳрт ҫтенисем ҫумне пыра-пыра тёртён-

нӗ, унтан каллех хура шӗрӗ йапала пек урам 
варрипе йуха-йуха тулнӑ—халӑх хушшинче 
иккеленнӗ шухӑшсем кӑшт палӑрмала ҫеҫ 
ҫавӑрӑнса ҫӳрени сисӗннӗ; теме, пурне те 
кирлӗскере пит хытӑ кӗтни паллӑ пулнӑ, ҫав 
кӗтекен йапала вара ҫитес тӗлӗн ҫулне ӗҫ 
ӑнассине ӗненнипе ҫутатмала пулнӑ, вӑл 
ӗненни вара пур татӑксене те шӑратса пӗр 
ҫирӗп йаштака йапала туса ҫыхӑнтармала 
пулнӑ. Мӗне ӗненменнине пытарма тӑрӑшнӑ, 
анчах пултарайман. Халӑх ытла пысӑккӑн 
хусканса кайни, темшӗн пӑшӑрханни, сас- 
чӳсене темле ытла питӗ сиссе тӑни палӑрнӑ. 
Утса пынӑ чух сыхланса итлекеленӗ, малала 
пӑха-пӑха илнӗ, куҫӗсемпе темскере хытӑ 
шыранӑ. Хӑй тулашӗнчи вӑйа мар, хӑй ӑшӗн- 
чи вӑйне ӗненекеясен сассисем халӑха хӑ- 
ратса, ҫилентерсе йанӑ, хӑй курасшӑн пулнӑ 
вӑйпала куҫ-кӗретӗн тытӑҫмӑ тивӗҫлине ӗне- 
некен ҫыншӑн ҫав хӑрани, ҫиленнисем пӗре 
те килӗшмен.

Анчах, урамран урамд йухса, халӑх пит 
хӑвӑрт нумайланса иынӑ. Ҫав тулашӗнчен 
ӳсни йерипен шалта ӳснине сисёнтернӗ, чу- 
ра хатӑхён хӑй нушине влаҫа астутарма ти- 
вёҫ пурри ҫинчен шухӑшлаттарнӑ.

Кирек мӗнле пулсан та, епӗр те ҫын- 
семех...

— «Вӑл» тӑнланса илет пулӗ-ҫке,— епӗр 
ыйтатпӑр.

— Тӑнланса илме кирлӗ!.. Пӑлханмастпӑр 
епӗр...

— Тата Гапон атте те...
— Йулташсем! Ирӗке ыйтса илмеҫҫӗ...
— Ах, туршӑн та!..
— Чарӑн-ха есӗ!..
— Х ӑвалӑр ӑна, усала, айаккала!..
— Гапон атте лайӑхрах пӗлет мӗн тума- 

лине...
Х ура пал/голӑ ҫӳлӗ ҫын, хулпуҫҫийӗнче 

хӗрлӗрех саплӑклӑскер, йупа ҫине хӑпарса 
тӑнӑ та, кукша пуҫӗнчен ҫӗлӗкне хывса, 
хыттӑн, чаплӑн калама тытӑннӑ. Куҫӗсем вут 
пек йӑлтӑртатнӑ, саоси чӗтренӗ. Вӑл «ун» 
ҫинчен, патша ҫинчен каланӑ.

Анчах сӑмаххисенче те, йенле каланинче 
те малтан темле йури ҫӗкленсе калани сисӗн- 
нӗ, ун сӑмаххинче ыттисене йерме пултара- 
кан, хӑватсемпех туса йаракаы шухӑш ил- 
тӗнмен. Тахҫанах чӗрӗ шутӗнчен тухнӑ, вӑ- 
хӑт киветсе пӑрахнӑ сӑнсӑр йапалана те- 
пӗр хут чӗртсе аса илме хӑтланса, ҫын хӑйне

хӑй ирӗксӗрленӗ пек пулнӑ. «Вӑл» йаланах 
пётӗм ӗмӗр тӑршшипех ҫынтан айакра тӑнӑ, 
анчах халӗ кирлӗ пулса ларнӑ—ун ӑшне ҫын 
хӑй шанчӑкӗсене кӳртесшӗн пулнӑ.

Ҫав шанчӑксем вилӗскере хуллен-хулле- 
нех вилӗмрен чӗртсе пынӑ. Халӑх лайӑх ит- 
лесе тӑнӑ—ҫын хӑй сӑмаххисенче халӑх ӗмӗ- 
чӗсене каланӑ, халӑх ӑна сиснӗ. Анчах «ун» 
вӑйне йумахри пек шутлани «ун» сӑнсӑпа- 
чӗпе пӗртте килӗшмен пулсан та, пурте ун 
пек вӑй дурриие, пулма кирлине пӗлнӗ. Ҫав 
вӑйа хӑвӑртрах шыраса тупас пулнӑ—орат- 
тӑр ӑна кӑлентарсенчи картинсем тӑрӑх пур- 
те пӗлекен ҫын пек туса хунӑ, йумахсем тӑ- 
рӑх пӗлекен сӑнпа пӗрлештернӗ, йумахсенче 
ҫав сӑн 'етемлех пулнӑ. Ораттӑрӑн хытӑ 
йантӑракан ӑнланмала сӑмаххисем парӑнта- 
ракан, ырӑ, тӗрӗс тӑвакан, халӑх иушине; 
ашшӗ-амӑшӗ пек астӑвакан ҫын сӑнне ӑнлан- 
мала ӳкернӗ.

Ӗненӳ киле пуҫланӑ, ҫынсене ыталанӑ, 
кӑшт хумханса илнӗ пуҫ тӑнӗ хусканнине 
пӗтерсе лартса, иккеленнӗ шухӑшсем шӑп- 
пӑн пӑшӑлтатнине хупласа хурса, ҫав ӗненӳ 
ҫынсене хӑпартлантарса йанӑ... Ҫынсем хӑй- 
сем тахҫанах кӗтнӗ кӑмӑл-шухӑша парӑнма

васканӑ, вӗсем пӗр-пӗрве пӑчӑртса пӗр шу- 
хӑш лӑ кӗлеткесенчен тем пысӑкӗш купа ту- 
нӑ; тачӑ тӑни, хулпуҫҫисемпе айаксем ,ҫы- 
вӑххи чӗресене ӑшӑтнӑ, тата  ӗҫ ӑнаосине 
шанни те ӑш ӑ панӑ.

— Кирлӗ мар пире хӗрлӗ йалавсем!—тесе 
кӑшкӑрнӑ кукша пуҫлӑ ҫын. Ҫӗлӗкӗпе сул- 
каласа вӑл халӑх пуҫӗнче пынӑ, унӑн ҫара 
пуҫ чашкийӗ тӗксӗмӗн ҫутӑлнӑ, ҫын куҫӗсем 
умӗнче йарӑна-йарӑна хӑй йеннеле пӑхтарнӑ.

— Епӗр атте патне кайатпӑр!..
-— Мӑшкӑлама намӗ!..
— Йулташсем! Хӗрлӗ тӗс—пирӗн йун тӗ- 

сӗ,—тесе халӑх ҫинче пӗр пӗччен уҫӑ сасӑ 
кутӑнлашса йанӑраса тӑнӑ.

— Хӑй вӑйӗсӗр пуҫне, халӑха ирӗке кӑ- 
ларакан урӑх вӑй ҫук,—тенӗ.

Кӑмӑлӗ-шухӑшӗпе ӳсӗрӗлсе кайнӑ халӑх, 
йулашкинчен кӑмӑлӗ килсе хыттӑн ыталанӑ- 
ран хӗпӗртесе кайнӑскер, харкашса тӑнӑ.

— Кирлӗ мар!..
— «Вӑл» ӑнланӗ.
— Акӑ ҫын, ех есӗ...
— «Ун» патне йараҫҫй пулсан...
— Х алӑха пӑтратакансем, шуйттансем!..

Гапон атте хӗреспе, а вӑл—иалавпа.
— Ҫамрӑк-ха, ҫапах пуҫ пуласшӑн...
— Епӗр килӗшӳлӗ тӑваҫшӑн!
Сахалтарах ӗненнисем хыҫалтарахра пыр-

са ҫ.иленкелесе те хӑракаласа кӑшкӑрнӑ.
— Хӑвалӑр ӑна, йалавлине!—тенӗ.
ХаЛ) хыттӑн, ним иккеленмесӗр шунӑ,

кашни утӑм тумассеренех хӑйеене хӑйсем 
улталас мухмӑрне, пёр кӑмӑллӑхне татахы- 
тӑрах пӗр-пӗрне йертсе пынӑ. «Унӑн» хаЛ) 
анчах туса хунӑ сӑнӗ ӗлӗк пулнӑ ырӑ пат- 
тӑрсен мӗлкисене—ача чухне илтнӗ йумах- 
сенчен кӑшт тӑрса йулнӑскерсене хыттӑн 
аса илтернӗ, ҫынсем ӗненме тӑрӑш нӑ чӗрё 
вӑйпа тулса пынӑ та вӗсен пуҫӗнче ним 
чарусӑр ӳснӗ...

Тахӑш пӗрн:
— «Вӑл» пире йуратат!..—тесе кӑшкӑрнӑ. 
Халӑх ҫав хӑй хал> анчах тунӑ йапала

йуратнине чӑыахах чӗререн ӗненнӗ.
Халӑх урамран шыв хӗррине, Троитски 

кӗперӗ патне йухса тухса, хӑйне кӗпер ҫине 
кӗме пӳлсе тӑракан салтаксем хуҫкаланчӑк 
линипе чӑсӑлса тӑнине курсассӑн,—ҫынсем 
ҫав ҫӳхе, 'кӑвак карта пирки чарӑнса тӑман. 
Кӑвак-ҫутӑ сарлака ҫырмара лайӑх курӑнса

таракан салтак фнгурисенчен пёрре ге ха- 
рамали пулман; шӑннӑ урисене ӑшатмашкӑн 
вӗсем сике-сике илнӗ, аллисене сулкаланӑ, 
пӗрне-пёри тӗрте-тӗрте йанӑ. Малта, шывӑн 
леш йенче ҫынсем пӗр тӗттӗм ҫурт курнӑ— 
унта вӗсене «вӑл», хуҫи кётнӗ. Аслӑ та вӑй- 
лӑскер, ырӑ та йуратаканскер, вӑл хӑй сал- 
таккисене: ман пата халӑха, мана йурата- 
канскере, хӑй нуши ҫинчен манпа килӗшӳ- 
лӗн калаҫасшӑнскере ан йаччӑр, тесе хушма 
11ултарайман ӗнтӗ.

Анчах, ҫапах та, нумай сын пичӗ ҫинче 
темскер тавҫӑрса илейменни палӑрнӑ, малта 
пыраканӗсем вӑрахӑн утма тытӑнна. Хӑшӗ 
кайала ҫавӑрӑнса пӑхнӑ, хӑшӗ айаккала кай- 
са тӑнӑ, пурте пӗр-пёрне: салтаксем ҫинчен 
пёлетпӗр, вӑл пнре тёлӗнтермест, тесе кӑ- 
тартасшӑн пулнӑ. Хӑшё ҫӳлте,хуйхӑлӑ кре- 
иӑҫ тӗлӗнче йӑлтӑртатакан ылтӑн ангӗл ҫине 
пӑхкаланӑ, хӑшӗ кулкаланӑ. Такам саоси:

— Салтаксене сивӗ...—тесе шеллесе илнӗ.
— Н-да-а...
— Тӑрасах пулат!
— Салтаксем—йӗрке тытма...
— Лӑпланӑр, ачасем!... Лӑп тӑрӑр!
— Ут, ут!...

— Урра, салтаксем!—тесе кӑшкӑрнӑ та- 
хӑшӗ.

Хулпуҫҫинчен сарӑ пашлнк ҫыхнӑ офицер 
йӗннинчен шашкине туртса каларнӑ та, сыв- 
лӑшра авӑнчӑк хурҫине сулласа, вӑл та ха- 
лӑха хирӗҫ темскер кӑшкӑрнӑ. Салтаксем, 
хулпуҫҫийе хулпуҫҫи ҫумне туса, пер-пӗрин- 
пе йунашар пӗр хускалмасӑр тӑнӑ.

— Мӗн-ха вӗсем апла?—тесе ыйтнӑ пёр 
самӑр хӗрарӑм.

Ӑна хирӗҫ никам та чӗнмен. Иурне те тем- 
ле, оасартӑк утма йӑвӑр пулса ларнӑ.

— Кайала!—1тесе офицер кӑшкӑрни ил- 
тӗннӗ.

Пӗр ик-виҫ ҫын кайала ҫаврӑнса пӑхнӑ— 
вӗсем хыҫёнче тӑп тачӑ халӑх тӑнӑ, урам- 
ран ун ӑшнеле хура етем шывӗ татти-сып- 
писӗр йухнӑ; халӑх, вӑл хӗстернине парӑн- 
са, кӗпер умӗнчи лаптӑка тулса сарӑлса кай- 
нӑ. Пӗр ик-виҫ ҫын мала тухнӑ та, шурӑ ту- 
тӑрсемпе сулса, офицера хирӗҫ утнӑ.

— Епӗр—хамӑр патша патне...
— Пӗре те пӑлханмастпӑр...—тесе кӑш- 

кӑрнӑ.
— Кайала! Епё пеме хушатӑп!..
Офицер сасси халӑх патне ҫитсен, халӑх,

тӗлӗннипе, ӑна хирӗҫ кӗр кӗрлесе йанӑ, Ха- 
лӑх хушшинче малтан та хӑшӗ: «ун» патне 
йарас ҫук, тесе калакаланӑ, анчах «ун» пат- 
не лӑпкӑн, «унӑн» эӑиӗпе ырлӑхне ӗненсе 
пыракан халӑха пӑшалпа пересси ҫав ҫынсем 
хӑйсем тунӑ сӑна пӑсса йанӑ. «Вӑл»—пур 
вӑйран та аслӑ вӑй, «унӑн» никамран та хӑ- 
рамали ҫук, «унӑн» хӑй халӑхне штиксемпе 
те пул)ӑсемпе хӑйӗнчен сивӗтме ниме те кир- 
лӗ мар...

Выҫӑ сӑнлӑ, хура куҫлӑ, вӑрӑм типшем 
ҫын тӑрук ҫапла кӑшкӑрса йанӑ:

— Пересшӗн-и? Пемепултараймастӑн!..— 
тенӗ.

•Унтан, халӑх йеннеле ҫавӑрӑнса пӑхса, 
ҫиленсе хыттӑн каланӑ:

— Мӗн? Каларӑм вӗт епӗ,—йарас ҫук 
вӗсем...

— Камсем? Салтаксем-и?
— Салтаксем мар, ав—лере...
Хӑй таҫта инҫетеле аллипе сулса кӑтартнӑ.
— Аслисем... Аха! Епӗ каларӑм вӗт!
— Вӑл паллӑ мар-ха халӗ...
— Мӗн тума пыниые пӗлсессӗн—йарӗҫ!..
Щ авлани вӑйлансах пынӑ. Ҫиллӗн кӑшкӑр-

нисем, тӑрӑхласа каланисем илтӗннӗ. Чипер

пуҫ тӑнӗ ниме кирлӗ мар картана тӗл пулса 
саланса кайнӑ та шарлами пулнӑ. Ҫынсем 
хытӑрах кускаласа тӑра пуҫланӑ; ҫырмаран 
виттӗр сивӗ ҫапнӑ. Штик тӑррисем пӗр тап- 
ранмасӑр йӑлтӑртатса тӑнӑ.

Пӗр-пӗрне чӗнкелесе, тата хыҫалтан чыш- 
нине парӑнса ҫынсем малала шунӑ. Тутӑр- 
семпе кайнисем айаккала пӑрӑнса кӗрсе ха- 
лӑх хушшинче ҫухалнӑ. Анчах малтисем 
пурте—арҫынсем, хӗрарӑмсем, ҫитӗнеймен- 
нисем те—ш урӑ тутӑрсемпе сулланӑ.

Пӗр ҫулланнӑ ҫын, кӑвакара пуҫланӑ су- 
халлӑскер, пысӑккӑн ҫапла каланӑ:

— Мӗн унта пӑшалпа пемели? Мӗне кир- 
лӗ вӑл?—тенӗ.-—Вӗсем кӗпер ҫине анчах йа- 
маҫҫӗ, тӳрех пӑр ҫийӗпе кайӑр, теҫҫӗ...

Ҫавӑнтах сасартӑк сывлӑшра темскер шӑ- 
тӑр-шатӑр туса тӑкӑнса кайнӑ та йантраса 
илнӗ, халӑха куҫа курӑнман темиҫе теҫетке 
пушӑпа ҫапнӑ. Пӗр ҫеккунт хугаши сасӑсем 
сасартӑк шӑнса ларнӑ пек пулнӑ. Х алӑх хул- 
лен малалах шунӑ.

Пӗр сӑнсӑр сасӑ, те ыйтса, те ахал,:
— Пушшипе печӗҫ,—тенӗ.
Анчах унта та, кунта та йынӑшнисем ил- 

тӗнпӗ; халӑх ури айӗнче темиҫе ҫын выртнӑ.

Пӗр хӗрарӑм, хыттӑн ахлатоа, аллипе кӑкӑ- 
рӗнчен йарса тытнӑ та малала, хӑйне хирӗҫ 
тасса тӑракан штиксем па.тнеле хӑвӑрт утса 
кайнӑ. Ун хыҫҫӑн тата ҫынсем чупма пуҫ- 
ланӑ, унтан татах, ун тӗлӗпе ирте-ирте, умне 
чупса тухнӑ.

Унтан татах, тата хытӑрах, тата тикӗс 
мартарах, харӑс пӑшал сасси шатӑртаттарса 
йанӑ. Хӳме патӗнче тӑракансем хӑмасем чӗт* 
ресе кайнине илтнӗ,—тахӑшин курӑнман-шӑ- 
лӗсем хӑмасене ҫиленсе ҫыртнӑ пек пулнӑ. 
Пӗр пу.^кки тата, хӳме хӑми тӑрӑх шуҫса 
кайса, ҫын пичӗсем ҫинеле вӗт турпас татӑк- 
кисем силлесе тӑкнӑ. Ҫынсем виҫшерӗн, те- 
миҫешерӗн ана-ана ӳкнӗ, хырӑмӗсене йара- 
йара тытса ҫӗр ҫумне кукленсе ларнӑ, уксак- 
ласа таҫтала чупнӑ, йур ҫийӗпе упаленнӗ,— 
пур ҫӗрте те йур ҫинче ҫутӑ хӗрлӗ пӑнчӑсем! 
пит нумай хыпса тухнӑ. Вӗсем сарӑлнӑ, куҫа 
хӑйсем ҫинеле пӑхтарса пӑсланса тӑнӑ. Ха- 
лӑх кайала чакнӑ, кӑш т чарӑнса тӑнӑ та 
хытса кайнӑ, унтан сасартӑк темиҫе ҫӗр ҫын 
саоси тискеррӗн, ҫынна чӗтретмеле уласа йа- 
нӑ. Уланӑ сасӑ ҫуралнӑ та, хытӑ ыратнине, 
тавӑрас килнине, хӑраса ӳкнине, хирӗҫ тӑ- 
нине, нимне пӗлмесӗр хуйхӑлӑ пулнине, пу-

лӑшма чӗнннне пӗлтерекен еасӑсем иулса, 
сывлӑш тӑрӑх вӑйпа чӗтренсе пыракан тат- 
ти-сыпписӗр ула пӗлӗт пек йухеа чайнӑ.

Пуҫӗсене чиксе, ҫынсем ушкӑн-ушкӑнӑн 
малала, вилнисемпе аманнисене пуҫтарма 
чупнӑ. Аманнисем те кӑшкӑрнӑ, чӑмӑрӗсем- 
пе йунанӑ; пур ҫын пичӗ те сасартӑк урӑх- 
ланса кайнӑ, пур куҫсенче те темле ухмаха 
йернӗ пеккийех йӑлтӑртатнӑ. Анчах пӗтӗм 
хура хӑруш лӑха кӑтартакан панӗккӑ1 пул- 
ман,—ҫынсене сасартӑк тултан та, шалтан 
та йарса илекен, типӗ ҫулҫӑсене ҫил шӑлеа 
купаланӑ пек, ҫынсене куҫа курӑнман тетел 
ӑшне нйлса кӗртсе таҫтала сӗтӗрекен, тата 
хӑйсенчен хӑйсем тарса иытанма тӑрӑшнӑ 
тискер ҫавра ҫил ӑшӗнче таҫта хӑваласа, 
кайакан панӗккӑ пулман. Усал хӑрушлӑх 
пулнӑ, анчах вӑл, сивӗскер, шӑннӑ тимӗр пек 
пӗҫертекенскер, чӗрене пӑрлантарнӑ, ӳт-пӗве 
нӑчӑртаса лартнӑ, йур ҫӑтакан йуы ҫине,. 
йунланса пӗтнӗ питсем, алӑсем, тумтирсем 
ҫине, тата, чӗррисем хӑраса кускаласа ҫӳ- 
ренй хушӑра, хӑрамала канлӗн выртаканҫын 
виллисем ҫине куҫсене чарса пӑрахсапӑхтар-

1 П а н ӗ к к ӑ тесе ҫынсем нимӗне пӗлмесӗр, шутсӑр хӑраса 
ӳкнине калаҫҫӗ. Куҫаракансем.

нӑ. Хыттӑн тарӑхса кайни, хуйхӑлӑ-вӑйсӑр 
ҫилӗ, аптӑранипе ытла ним тума пӗлменни 
палӑрнӑ, темле пӗртте выл^аман куҫсем ну- 
май пулнӑ, салхулӑн усӑнса аннӑ куҫхар- 
шисем, хытӑ чӑмӑртанӑ чӑмӑрсем, тытамак 
тытнӑ пек алӑ сулнисем, тата персе йанӑ 
хыт сӑмахсем нумай пулнӑ. Анчах, пуринчен 
ытла, ҫын ӑшӗсене чуна вӗлерекен сивӗ 
тӗлӗнтерӳ кёрсе тулнӑн туйӑннӑ. Хӑйсен 
каймали тӗлне лайӑх курса, вӗсем кӑшт пӗр 
ик-виҫ минут малтан анчах ҫӑмӑллӑн утса. 
пынӑ; вӗсем умӗнче патшан йумахри сӑнӗ 
чаплӑн курӑнса тӑнӑ, вӗсем ӑна пӑхса хӗпӗр- 
тенӗ, йуратса кайнӑ, унӑн хӑ!1 семех тунӑ 
илемне пӑхса ӳсӗрӗлнипе чӗрисенче пит ны- 
сӑк шанчӑксем усранӑ. Икӗ хутчен харӑс 
пӑшал нени, йун, вилӗсем, йынӑшнисем— 
вара ҫынсем пурте, вӑйсӑрокерсем, ҫурса 
пӑрахнӑ чӗрелӗскерсем, тӗпсӗр, тёксӗм пушӑ 
вырӑн умне пырса тӑнӑ.

Темле, татса пӑрахма пулман йапалапа 
ҫыхса лартнӑ пек, ҫынсем пӗр вырӑнта тап- 
танса тӑнӑ, хӑшсем ним чӗнмесӗр, тем ӗҫ 
ҫинчен шухӑшланӑ пек, аманнисене йӑтнӑ, 
вилӗсенё иуҫтарнӑ; ыттисем, тӗлӗк курнӑ пе- 
кех ҫав, анраса кайса темле, ним тума пӗл-

мееӗр, лешсем ӗҫленине пӑхса тӑнӑ. Нума- 
йӗшӗ салтаксене кӑшкӑрса ӳпкеленӗ, вӑрҫнӑ, 
аллисемпе сулкаланӑ, ҫӗлӗкӗсене хыва-хыва 
тем тума пуҫҫапнӑ, такамӑн хӑрушӑ ҫиллипе 
хӑратнӑ.

Салтаксем, пӑшалӗсене урисем ҫумне тӑ- 
ратса, пӗр тапранмасӑр тӑнӑ; пичӗсем те вӗ- 
сен тапранман, пит ҫӑмарти тирӗсем хытӑ 
туртӑнса ларнӑ, шӑммисем ытла тухса кай- 
нӑ. Пур салтаксен те куҫӗсем шурӑ, тутисем 
шӑнса ҫыпӑҫнӑ пек туйӑннӑ...

Халӑх хушшинче такам уланӑ пек хыттӑн 
кӑшкӑрнӑ:

— Йӑнӑш! Йӑнӑш пулчӗ, тӑвансем!.. 
Урӑххисем вырӑнне шутларӗҫ... Ан ӗненӗр!.. 
Кайар,тӑвансем,—тӑнлантарсапарас пулат!.. 
Ех, турӑ... мӗн пулчӗ-ха ку?

— Гапон—ултавҫӑ!—тесе ҫухӑрнӑ пӗр 
ача, хунар ҫине хӑпарса.

— Мӗнле, йулташсем, куратӑр-и, йепле 
хирӗҫ тухса илеҫҫӗ сире?..

— Тӑр-хаЛ), ку йӑнӑш! Апла пулма пулта- 
раймаст, тӑнлан есӗ ӑна! Ел есӗ етем мар?..

— Есӗр хӑвӑр ӑна етем мар, есӗр сурӑх- 
сем, кӗтӳ, акӑ мӗнле сире...

— Ирттерсе йар... пӑрӑн...

*— Ҫул пар аманнӑ ҫынна!..
Икӗ рабочипе хӗрарӑм пёр типсе кайнӑ 

вӑрӑм ҫынна ҫавӑтса пынӑ; ҫынӗ пӗтӗмпех 
йурланса пӗтнӗ, палуто ҫанни ӑшӗнчен йун 
йухнӑ. Пичӗ кӑвакарса тата пушшех шӗвӗ- 
рӗлсе кайнӑ, хуралнӑ тутисем аран тапран- 
каласа хуллен ҫапла каланӑ:

— Епӗ каланӑччӗ—йамаҫҫӗ тесе... Вӗсем 
ӑна пытарса усраҫҫӗ,— мӗн вӗсене халӑх!— 
тенӗ.

— Ачасем... утлӑ ҫар!
— Тарӑр!
Салтак ҫтени хумханса, икӗ йеннеле уҫӑ- 

лакан йӑвӑҫ хапха пек уҫӑлса кайнӑ; ун 
хушшипе таш ласа та харклатса лагаасом 
иртсе тухнӑ та офицер кӑшкӑрни илтӗниӗ, 
утлӑ ҫар пуҫ тӑрринче сывлӑша ҫурса шаш- 
кӑсем вы.раиса илнӗ, кӗмӗл лентӑсем пек. 
йӑлтӑртатса кайнӑ, пурте пӗр йеннеле хӑм- 
сарса йанӑ. Халӑх ӗнеымесӗр, мӗн пуласси- 
не кӗтсе, хумханса та шуйханса. тӑнӑ.

Саеӑсем чарӑна пуҫланӑ.
— М а-арш!—тесе шутсӑр хытӑ кӑшкӑрса 

йани илтӗннӗ.
Ҫынсен питне ҫавра ҫил иырса ҫапӑннӑ 

пек, урисем айӗнчи ҫӗр те ҫавӑрӑнса кайиӑ



пек, пурте тарма тытӑннӑ, пӗр-пӗрне чыша- 
чыша ӳкернӗ, аманниеене пӑраха-пӑрахахӑ- 
варнӑ, вилӗсем урлӑ сике-сике каҫнӑ. Лаша- 
сен йӑвӑр ура сассисем хӑваласа ҫите пуҫ- 
ланӑ, салтаксем уланӑ, вёсен лашисем аман- 
нисем, ӳкнисем, |вилнисем урлӑ каҫа-каҫа 
кайнӑ, шашкӑсем йӑлтӑртатнӑ, вӑхӑчӗпехур- 
ҫӑ шӑхӑрса илсе шӑмӑ ҫумне ҫапӑнни илтӗн- 
нӗ... Ҫынсем кӑшкӑрни вӑрӑмӑн йантракаж 
йынӑшнӑ сасӑ пулса тӑнӑ...

— А-а-а!..
Салтаксем шашкисемпе хӑмсареа весене 

ҫын пуҫтӑррисем ҫинеле йанӑ, ш аш кӑпакае- 
нӑҫем вӗсен кӗлеткисем хӑрах айаккинеле 
чалӑшнӑ. Сӑнӗсем вӗсен шыҫса кайнӑ пек, 
хӗрлӗ, куҫсӑр пулнӑ. Лашисем шӑлӗсене пит 
хӑрушла йере-йере пӑрахнӑ та пуҫӗсене сул- 
ла-сулла кӗҫеннӗ...

Х алӑха урамсене хӑваласа кӳртнӗ... Ҫа- 
вӑнтах вара, лашасем тапӑртатни инҫетв 
кайса ҫухалсанах, ҫынсем хаш ка-хаш ка ча- 
рӑнса тӑпӑ, чарӑлса кайнӑ куҫсемпе пӗр-, 
пӗрин ҫине пӑхса илнӗ. Нумайӗшӗн пичӗсем 
ҫинче айӑплӑн кулса илни палӑрнӑ, тахӑше 
кулса йаыӑ та:

— Ну, тартӑм та епӗ!..—тесе кӑшкӑрнӑ.

19



— Тарӑн унта!..—тенӗ ӑна хирӗҫ.
Ҫавӑнтах сасартӑк нур йенчен те тӗлӗнсе,

хӑраса, ҫиленсе каланисем сирпӗне пуҫланӑ.
— Мӗн пулчӗ-ха ку, тӑвансем, е?
— Вӗлереҫҫӗ, православни халӑх!
— Мӗншӗн?
— Акӑ правитӗлствӑ те вара!
— Касаҫҫӗ вӗт, е? Утсемпе таптаҫҫӗ...
Нимне иӗлмесӗр пӗр вырӑнта чышӑнса

тӑнӑ, хӑйсем ҫиленсе, тарӑхса кайни ҫинчен 
пӗр-пӗринпе калаҫнӑ. Мӗн тӑвассине пӗлмен, 
никам та килеле уттарман, шухӑшсем арӑш- 
пирӗшленсе кайнинчен темле ҫул уҫса тухас 
тесе пулмала, кашнийех теприн ҫумне пӑ- 
чӑрӑннӑ, тем ҫинчен пӗлесшӗн иулса пӗр- 
пӗрне чӑл-чал пӑхкаланӑ, анчах— ҫапах та, 
хӑранинчен ыт.Та тӗлӗнсе кайнӑскерсем—те- 
ме кӗтнӗ, итлекеленӗ, кайала ҫавӑрӑна-ҫавӑ- 
рӑна пӑхнӑ. Тӗлӗннипе нурте ьггла пӗтсе пу- 
сӑрӑнса ларнӑ, тӗлӗнни пур шухӑшран та 
ҫӳлте тӑнӑ; ҫак кӗтмен-туман, хӑруш ӑ та ӑс- 
сӑр, ниме кирлӗ мар минутсенче—айӑпсӑр- 
рисен йунӗ лайӑххӑнах ҫаптарса лартнӑмн- 
нутсенче—хӑй йӗркииерех пыракан шухӑш- 
кӑмӑла та  вӑл пӗрлешме чарса тӑнӑ...

Ҫамрӑк, вӑйлӑ сасӑ:

— Ей, аманнисене илме! Аманнисене пуҫ- 
тарма кайӑр!—тесе чӗннё.

Пурте хусканса кайнӑ, ҫырмана тухмали 
ҫӗреле хӑвӑрттӑн уттарнӑ. Вӗсене хирӗҫ, 
урамала аманса пётнӗ ҫынӗсем, йур ҫийӗпе 
упаленсе, урисем ҫинче тайкаланса кӗнӗ, 
хӑйсем йурпа йун ӑшӗнче пулнӑ. Вӗсенеалӑ- 
сем ҫине хурса ҫӗкленё, извозчиксене чарса, 
ларса пыраканӗсене хӑваласа антарнӑ та  
аманнисене таҫта турттарса кайнӑ. Нурте 
ӗҫлӗ пек, салху, чёнми пулнӑ. Аманнисене 
куҫна виҫнӗ пек пӑха-пӑха илнӗ, ним шарла- 
масӑр темскер виҫнӗ, таыаштарса пӑхнӑ, хӑй- 
сен умне темле паллӑ мар. кӗлеткесӗр, хура 
мӗлке нек тухеа тӑракан хӑруш ӑ ыйтӑва 
хирӗҫ мӗн калассине тарӑна кайса шыранӑ... 
Ҫав ыйту хаЛ) анчах шухӑшласа кӑларнӑге- 
ройӑн, ырлӑх паракан уҫӑ кӑмӑллӑ патшан 
сӑнне пӗтӗмпех хупласа иӗтерсе лартнӑ. Ҫав 
сӑн пӗтсе ларни ҫинчен хӑш-хӑшӗ анчах сӑ- 
махпа калама хӑйнӑ. Ун ҫинчен калама йӑ- 
вӑр пулнӑ,—апла калани вӑл хӑвӑн пёртен 
пӗр шанчӑкна ҫухатни пулат...

Хӗрлӗрех саплӑклӑ палуго тӑхӑннӑ кукша 
пуҫлӑ ҫын утса пынӑ: унӑн тёксём пуҫ чаш- 
кийё халӗ йунпа с-ӑрланнӑ; вӑл хулпуҫҫипе

пуҫне усса йанӑ, урисем ара.н утнӑ. Ӑна кӑт- 
ра пуҫлӑ, ҫӗлӗксӗр, сарлака хулпуҫҫилӗ йӗ- 
кӗтпе ҫӗтсе пӑрахнӑ кӗрӗклӗ, сӳннӗ-вилӗ сӑн- 
лӑ хӗрарӑм ҫавӑтса пынӑ.

— Чим-ха, Михал,а,—йепле ӗнтӗ ку?—те- 
се мӑкӑртатнӑ аманнӑ ҫынӗ.—Х алӑха пӑшал- 
па пеме йурамаст!.. Апла пулмала мар, Ми- 
хал^а,—тенӗ.

— Пулнӑ ҫав!—тесе кӑшкӑрчӗ йӗкӗчӗ.
— Печӗҫ те... Касрӗҫ...—тенӗ хуйхӑлӑн 

хёрарӑмӗ.
— Апла иулсан, Михал^а, пемешкӗн при- 

каз нулнӑ...
— Пулнӑ ҫав!— тесе ҫиленсе кӑшкӑрнӑ 

йӗкӗчӗ.— Санпа калаҫса тӑраҫҫӗ тени есӗ? 
Пӗр стакан ерех тыттарӗҫ тени?

— Чпм-ха, Михал^а...
Аманнӑ ҫынӗ чарӑнса тӑнӑ та, ҫурӑмӗпе 

ҫтена ҫумне тайӑнса, хыттӑнтарах кӑшкӑрса 
йанӑ:

— Православнисем!.. Мӗншӗн пире вӗле- 
реҫҫӗ? Мӗнле саккун тӑрӑх? Кам хушни- 
пе?—тенӗ.

Ҫынсем пуҫӗсене усса ун тӗлӗне ирте-ирте 
кайнӑ.

'Гепӗр ҫерте, хӳме патӗнче кӗтесре темиҫе

теҫетке ҫын пухӑннӑ та. вӗсем хушшинче та- 
камӑн хӑвӑрттӑн тухакан, пӑчлана-пӑчлана 
ларакан сасси ҫиленсе йантранӑ.

— Гапон ӗнер министӑр патӗнче пулнӑ, 
вӑл мӗн пулассине пурне те пӗлнӗ, апла пул- 
сан—вӑл пирӗн ултавҫӑ,—вӑл шрре вилме 
илсе карӗ!

— Мӗн усси ӑна?
— Епӗ пӗлетӗп-и мӗн?
Пур ҫӗрте те хумхану хыпса иле пуҫланӑ, 

пурин умне те уҫах мар ыйтусем сике-сике 
гухнӑ, анчах вӗсем пысӑккине, тарӑннине, 
хайарриые, вӗсем хирӗҫ ответ хыттӑы ыйтни- 
не кашнийех сиснӗ. Тултан пулӑшассине 
ӗненни, нушаран хӑватлӑн хӑтаракана шан- 
ни хумхану вучӗ ӑшӗнче тата хӑвӑртрах 
ҫунса кӗлленсе пӗтнӗ.

Урам варрипе пӗр тулли ӳтлӗ, нача.р тум- 
лӑ, ырӑ амӗш сӑнлӑ, хуйхӑлӑ пысӑк куҫлӑ 
хӗрарӑм пынӑ. Вӑл йунланса пӗтнӗ сулахаи 
аллине сылтӑммипе тытса макӑрнӑ та ҫапла 
каланӑ:

— Мӗнле ӗҫлӗп? Ачасене мёнле тӑранта- 
рас?.. Кама мап кайса ӳпкелес?.. Православ- 
нисем, патша та хирӗҫ пырат пулсассӑн, ӑҫ- 
та-ши халӑх хутне кӗрекёнсем? —тенё.

Унӑн уусӑн та  хыттӑн каланӑ самаххисем 
■ҫынсене вӑратса хускатса йанӑ пек пулнӑ. 
Ун патне хӑвӑрт ута-ута пынӑ, пур йенчен 
те чупнӑ, чарӑнса тӑрса ун сӑмаххисене сал- 
хулӑн тӑнласа итленӗ.

- Апла, халӑх хутне кӗрекен саккун ҫук 
еппин?

Хӑшсем йӑвӑррӑн сывласа илнӗ. Ыттисем 
хуллен вӑрҫнӑ.

Таҫтан хыттӑн, ҫиленсе кӑшкӑрни илтӗн- 
се кайнӑ.

— Пулӑшу цлтӗм—ывӑл урине ватрёҫ... 
тенӗ.

— Петӗре вӗлерсех пӑрахрӗҫ!..
Кӑшкӑрнисем нумай пулнӑ; вӗсем ҫынсене

хӑлхисенчен ҫапнӑ, час та час кайала йан- 
траса тӑракан сасӑсем кӑларса йанӑ та ҫав 
хытӑ сасӑсем ҫынсен ҫиленес шухӑшне вӑ- 
ратнӑ, вӗлерекенсенчен сыхланма кирли ҫин- 
чен аса илтернӗ. Ш уралса кайнӑ питсем ҫин- 
че тем шухӑш тытни палӑра пуҫланӑ.

- Йулташсем! Епӗр, ҫапах та, хулана 
кайӑпӑр... Тен, мӗн те пулин тӑвапӑр... Атӑр, 
пӗчӗккен-пӗчӗккӗн!

— Вӗлерсе пӗтереҫҫӗ...

— Тавай салтаксене калӑпӑр,—тен, вӗсем 
халӑхавӗлерме саккун ҫуккине ӑнланса илӗҫ.

— Тен, пур,—ӑҫтан епӗр пӗлетпӗр?
Халӑх ушкӑнӗ хуллен, анчах пӗр чарӑн-

масӑр улшӑнса, чӑн-чӑн халӑх пулса кайнӑ. 
Ҫамрӑксем пӗчӗк-пӗчӗк ушкӑншарӑн еалан- 
иӑ, вӗсем пурте пӗр йеннеле, каллех ҫырма- 
нала утнӑ, Пурте аманнисене, вплинсене йӑт- 
нӑ; ӑшӑ йун шӑрши кӗнӗ, йынӑшнисем, сӑ- 
махласа илнисем илтӗннӗ.

— Ҫимен Йаккуне лап ҫамкаран...
— Сӑпаҫҫипӑ патша-аттене!
— Ҫапла-а, хнрӗҫ т>?хса илчӗ вӑл!
Пӗр виҫ-тӑват вирлӗ сӑмах йантратса кай- 

нӑ. Пӗр чӗрӗк сехет маларах ҫавӑп пек пӗр 
сӑмахне каланӑ пулсассӑн та, халӑх ҫыннине 
татса ҫурса пӑрахнӑ пулӗччӗ.

Пӗр пӗчӗк хӗр ача чунса ҫӳресе пурнете:
— Аниене курмарӑр-и?—тесе кӑшкӑрнӑ, 
Ҫынсем пӗр чӗнмесӗр ҫавӑрӑна-ҫавӑрӑна

пӑхнӑ та  ӑна ҫул панӑ,
Унтан ҫӗмрӗк алӑлӑ хӗрарӑм сасси:
— Кунта, кунта епӗ...—тенӗ.
Урам хушши пушаиса пынӑ. Ҫамрӑксем 

утнӑҫем хытӑрах утса кайнӑ. Ҫулланнӑ ҫын- 
сем те, ҫамрӑккисем хыҫҫӑн куҫ айӗн пӑхса,

таҫта икшерӗн, виҫшерӗп, васкамасӑр, сал- 
хулӑн утнӑ. Сахал калаҫнӑ... Хӑш чухне ан- 
чах, кам та  пулин, ӑшчик тӑвӑрланса ҫитнп- 
не тӳсеймесӗр, хуллен ҫапла каланӑ:

— Х алӑхӑ айаккала тӗртсе йачӗҫ пулат 
ӗнтӗ?..—тенӗ.

— Ы лхану ҫиттӗр вӗсене, ҫын вӗлерексн- 
сене!..

Вӗлернӗ ҫынӗсене шеллепӗ, ҫавӑн пекех 
тата пӗр йӑвӑр, чурала шухӑш вилнине сис- 
нӗ те ун ҫинчен шарламасӑр тӑнӑ; ӑшри 
хуйхӑпа ҫиле тапратас мар тесе, хӑлхапа 
чавакан йата та текех асӑнман...

Тен тата, вйлни вырӑнне урӑххине туса 
йарасран хӑранипе те, ун ҫинчен шарламан 
иулӗ...

...Натша пурнакан ҫурт йӗри-тавра салтак- 
сем татти-сыпписӗр, ҫӑт тачӑ цеп туса тӑнӑ, 
дворец чӳречисем тӗлӗнче уҫӑ лаптӑка утлӑ 
ҫар вырнаҫнӑ. Дворечӗ тавра утӑ, тислӗк, та- 
та лаш а тарӗ шӑрши сарӑлнӑ; шашкӑсемп(' 
шпорӑсем чӑнкӑртатпи, командӑ панӑ сасӑ, 
тата урасем тӑпӑртатни чӳречесем патӗнче 
илтӗнсе тӑнӑ.

Тем чухлӗ ҫып, тарӑхса хайарланса кайнӑ

темиҫе вунӑ пин ҫын, пур йенчен те таччӑн 
кӗпӗрленсе пырса, салтаксем ҫиыеле чышӑн- 
нӑ. Вӑл ҫынсем лӑпкӑн калаҫнӑ, анчах сӑмах- 
хисем темле ӑраснах вирлӗнтерех тухнӑ,— 
ҫӗнӗ сӑмахсемпе, ҫӗнӗ шанчӑкпа калаҫнӑ, 
тен ҫак ҫӗнӗ шанчӑкӗ хӑйсемшӗн та иаллах 
пулайман пулӗ. Пӗр ротӑ салтак, хӑрах' 
флангӗпе ҫурт ҫтени ҫумне, тепринпе йӑвӑҫ 
пахчин тимӗр решетки ҫумне тӗренсе, дворец 
патне лаптӑка тухмали ҫула картласа илнӗ. 
Ҫак ротӑ патӗнчех, ӑна хирӗҫ пите-питӗнех 
халӑх тӑнӑ,—ним шутсӑр нумай, ним те шар- 
ламан хура халӑх.

— Саланӑр, хоспотасем!—тенӗ фелдфебӗл 
хуллентереххӗн.

Вӑл фронт умӗпе утса, аллисемпе те хул- 
пуҫҫийӗпе тӗрткелесе, ҫынсене салтаксенчен 
сирнӗ; хӑй пӗртте ҫынсен пичӗсем ҫинеле 
пӑхасшӑн пулман.

Ҫыисем унтан:
— Мӗншӗн есӗр пире йамастӑр?—тесе 

ыйтнӑ.
— Ӑҫта?
— Патша патне!
Фелдфебӗл пӗр самантлӑха чарӑнса тӑнӑ, 

хуйхӑрнӑ майлӑрах сасӑпа кӑшкӑрса йанӑ:

— Калатӑп вӗт епё сире- вӑл ҫук тесе! - 
тенё.

— Патша ҫук-и?
— Ара, иу! Каланӑ сире— ҫук тесе, ҫавӑн- 

па та—кайӑр тетӗп!
— Вуҫех ҫук-и вара натш а?—тесе ҫине- 

ҫинех ыйтнӑ пӗр тӑрӑхлакан сасӑ,
Фелдфебӗл каллех чарӑнса тӑнӑ та аллине 

тӑратнӑ.
— Кун пек сӑмах каланӑшӑн... сыхлан!— 

тенӗ.
Унтан сассине урӑхлатнӑ та:
— ХаЛ) хулара мар вӑл,—тесе ӑнлантар- 

са нанӑ.
Халӑх хушшинчен ӑна хирӗҫ ҫакнашкал 

ответсем сирпӗннӗ:
— Ниҫта та ҫук!
— Пӗтнӗ!..
— Персе вӗлернӗ есӗр ӑна, шуйттансем! 

Есӗр халӑха вӗлеретпӗр тесе шут-
ларӑр пулб?

— Х алӑха вӗлерсе пӗтерес ҫук!.. Вӑл теме 
в а .зд и  те ҫитӗ...

— Есӗр патшана вӗлерсе пӑрахрӑр,— ӑн- 
ланатӑр-и ҫавпа?

Чакӑр, хоспотасем! Ан калаҫса тӑрӑр!

— Кам есӗ? Салтак-и? Салтак—кам вӑл?
Тепӗр тӗлте тата шӗвӗр сухаллӑ старик

хӗрсе кайсах тӑнлантарнӑ салтаксене:
— Есӗр— ҫынсем, епӗр те— ҫынсем!—те- 

нӗ.—Есёр хаЛ) шинелсемпе, кайран— с-ӑкман- 
сем тӑхӑнӑр. Ӗҫлесшӗн пулӑр, ҫийес килекен 
пулӗ. Ӗҫ ҫук, ҫимели те ҫук. Сирӗн те вара, 
атсемӗр, ак пирӗн пекех тумала пулӗ... Сире 
те апла пӑшалпа пемеле пулат? Хӑвӑр выҫӑ 
ларнӑшӑн вӗлермеле пулат сире, е?—тенӗ.

Салтаксене сивӗ пулнӑ. Вӗсем урисене 
сиктеркелӗсе тӑнӑ, ҫӗр ҫумне ура- кӗллисемпе 
ҫаптаркаланӑ, нӑшалӗсене пӗр алӑран тепӗр 
алла йара-йара тытса хӑлхисене сӑтӑрка- 
ланӑ. Х алӑх хушшинче мӗн каланисене итле- 
се ассӑн сывлакаланӑ, куҫӗсене унтала-кун- 
тала выл^аткаланӑ, шӑннӑ тутисене пӗтӗрке- 
ленӗ. Ш ӑнса кӑвакарнӑ сӑн-пичӗсене пӑхсас- 
сӑн, вӗсем пурте темле пӗр пек салхулӑ пул- 
ни, ннм тума аптӑрани, анкӑ-минкӗ йевӗрлӗ- 
рех пулса кайни палӑрнӑ, куҫӗсене мӑл^т- 
мӑл^т сиктеркелесе, пытаркаласа пӑхнӑ. Хӑш- 
пӗр салтакӗсем ҫеҫ, таҫта теме пемешкӗн тӗл- 
ленё пек, куҫӗсене хӗосе шӑлӗсене хыттӑн 
ҫырта-ҫырта лартыӑ,— ҫак халӑх масси пирки 
шӑнса тӑма ӳкнёшӗн вӗсем хӑйсен ҫиллине

аран-аран анчах шӑнарса тӑраҫҫё пулас. К-у 
кӑвак тумлӑ салтаксен кичемӗн курӑнакан 
ӗретне ывӑннӑ сӑн, салху сӑн ҫаппӑ.

Ҫынсем салтаксене хире-хирӗҫех тӑнӑ, хӑй- 
сене хыҫалтисем тӗртнӗ пирки хутран-ситрен 
вӗсем салтаксем ҫинеле чышӑннӑ.

— Хуллен!—тенӗ кӑвак тумлӑ ҫын майё- 
пеи кӑна.

Хӑшӗсем, салтаксене тем ҫинчен хӗрӳлӗн 
каласа, вӗсене алӑсенчен йара-йара тытнӑ.

СаЛтакӗсем кусене куҫӗсене мӑч-мӑч тутар- 
са итленӗ, пит-куҫӗсене темле нимё те пӗлме- 
ле мар туса хуҫкаланӑ, тата ҫавӑнтах вӗсен 
сӑнӗсем темле хӑравҫӑла, мӗскӗнле пек ку- 
рӑна-курӑна кайнӑ.

Ан тив пӑш ала!—тенӗ иӗр салтакӗ лап- 
сӑркка калпаклӑ ҫамрӑк ачана. Лешӗ салтака 
кӑкӑрӗнчен пӳрнипе тӗксе ҫапла каланӑ:

- Есӗ палач мар, салтак... Сана Раҫҫейе 
тӑшмансенчен сыхламашкӑн илнӗ, анчах са- 
на халӑх ҫинеле пӑшалпа пертересшӗн...

Тӑнла! Х алӑх — вӑл Раҫҫей пулат те 
ӗнтӗ!—тенӗ.

- Еиӗр—иеместпӗр!— тенӗ салтакӗ.
П ӑх— акӑ Раҫҫей тӑрат, Раҫҫей халӑ-

хе! Вӑл хӑйӗн патшине курасшӑн...

Тавам ун сӑмахне пӳлсе:
— Курасшӑн мар!—тесе кӑшкӑрса йанӑ.
— Халӑх хӑй ӗҫӗсем пирки патшапа кала- 

ҫасшӑн пулнинче мӗн лайӑх марри пур-ха 
унта? Ну, кала, е? .

Пӗлместӗп епӗ!—тенӗ салтак, сурчӑк- 
не сурса пӑрахса.

— Пире калаҫма хушман...—тенӗ унпайу- 
нашар тӑракан салтакӗ.

Ассӑн сывласа илсе куҫӗсене ҫӗреле пӑх- 
тарнӑ.

Пӗр салтакӗ тата хӑй умӗнчи ҫынран са- 
сартӑках ҫемҫен ҫапла ыйтнӑ:

— Ҫемл^ак, Ресен кӗпӗрнисем мар-и есӗ?— 
тенӗ.

— Псков кёпӗрнинчен... Мӗн калас тетӗн?
— Аха.^... Епӗ— Ресен кӗпӗрнисем...
Салтак вара, йӑл кулеа йарса, шӑннӑ

майпа хулпуҫҫисене чӗтретсе илнӗ.
Кӑвак тӗслӗ тикёс ҫтена пек тӑракан сал- 

таксем уменче ҫынсем чӳкенмелех чӳкеннӗ, 
шыв хумӗсем ҫыран хӗрринчи чулсем ҫинеле 
ҫапӑннӑ пек, вӗсем ҫав ҫтена ҫинеле пыра- 
пыра тӑрӑннӑ. Кайала чака-чака кайнӑ, ун- 
тан каллех малала чышӑна-чышӑна килнӗ. 
Хӑйсем кунта мӗншӗн килнине, хӑйсене мӗн



кирлнне, хӑйсем мӗне кӗтнине ӑнланаканни- 
сем нумайах та пулман пулӗ. Хӑйсем ӑҫтала 
тӗл тытнине лайӑх пӗлсе тӑни, хӑйсем чӑн- 
нипе мён тума ш утласа лартни паллӑ пулман. 
Хӑйсене кӳрентернӗ, тарӑхтарнӑ пирки чу- 
ыӗсем ыратнӑ, нумайӗшӗн тата—тавӑрас кӑ- 
мӑл пулнӑ; ҫавӑ ӗытӗ пурне те пӗрле ҫыхӑн- 
тарса урамра тӑратнӑ, анчах ҫав хӑйсен чу- 
нӗсем ыратнӑшӑн иикама тивме, никама та- 
вӑрма та  пулман... Салтакӗсем ҫилентермен, 
тарӑхтарман—вӗсем, шӑнса хытнӑскерсем, 
анӑрасем, мӗскӗнсем ҫеҫ пулнӑ; чылайӗшӗ 
хӑйсен ҫанҫурӑмӗ чӗтренине нийепле те ча- 
райман, сиксе чӗтренӗ, шӑлӗсемпе шартлат- 
тарнӑ.

— Иртенпе тӑватӑ сехетренпетӑратпӑр!— 
тенё вӗсем.—Аптӑрамала капла!

— Вырт та—вил...
— Кайасчӗ сирӗн, е? Епӗр те вара ӑшӑ 

ҫӗре, казармасене кайаттӑмӑр...
— Мӗн чухлӗ вӑхӑт хал^?
Икё сехет патнеле пулнӑ.

Мӗн есӗр пӑш ӑрханатӑр? Мӗн кёте- 
тӗр?—тенӗ фелдфебӗл.

Унӑн сӑмаххисем, иатмар сӑн-пичӗ, тата 
хӑй ним кулмасӑр-тумасӑр, витёмлӗ калаҫни

ҫынсене сивӗте-сивӗте йанӑ. Вӑл мӗн кала- 
нинче пуринче те ӑраснах хӑйне уйрӑм шу- 
хӑш, унӑн ахал) сӑмаххисенчен тарӑнрах 
шухӑш пур пекле туйӑннӑ.

— Ним кӗтсе тӑма та кирлӗ мар!..Ҫарӑн 
ҫеҫ сирӗн пирки хӗн курма лекет...

— Пирӗн ҫийеле пӑшал перетӗр-и?—тесе 
ыйтнӑ унран пашлик тӑхӑннӑ пӗр ҫамрӑкҫын.

Фелдфебӗл кӑшт чӗнмесӗр тӑнӑ та лӑпкӑн 
кӑна:

— Хушсассӑн—перетпӗр!—тенӗ.
Ҫавна илтсен тӳрех ӳпкевлӗ сӑмахсем, йат- 

лаҫса илнисем, мӑшкӑласа кулнисем кӗрлесе 
кайнӑ.

— Мӗншӗн? Мӗншӗн пемеле?—тесе пу- 
ринчен те хытӑрах кӑшкӑрнӑ пӗр хӗрлӗ су- 
халлӑ вӑрӑм ҫын.

— Начал^никсем каланисене итлеместӗр!— 
тесе тӑнлантарнӑ фелдфебӗл, хӑлхисене сӑ- 
тӑркаласа.

Салтаксем, халӑх калаҫнине итлесе, куҫӗ- 
сене салхулӑн мӑч-мӑч тутаркаланӑ. Пӗри 
хуллен:

— Ха.Т) мӗн те пулин вӗри йапала кир- 
лӗччӗ!..—тенӗ.

Ман йун—кирлӗ мар-и сана? тёсе 
ыйтнӑ унран тахӑшин ҫилӗлё, хурлӑхлӑ оа&еи.

Салтак кӳреннӗ пек пулнӑ та:
— Епӗ— ҫвер мар!—тенӗ салху сасӑпа.
Вӑрӑм лини туса тӑрса тухнӑ салтаксен

сарлака та лапчӑк пичӗ ҫинеле тем чухлё куҫ 
пӑхнӑ,— сиввӗн, ним чӗнмесӗр интересленсе, 
тата кураймасӑр, йӗрӗнсе пӑхса тӑнӑ. Анчах 
чылайӗшӗ хӑйсем хӗрсе кайнӑ вут-хӗм ӑш- 
шипе салтаксене ӑш ӑтса йама хӑтланнӑ, ка- 
зарма пит хытӑ хӗссе лартнӑ салтак чӗри- 
сенче, тата каҫуннӑй словеснӑҫа вӗренеетем- 
тепӗр ҫӳпҫаппа тултарнӑ салтак пуҫӗсенче 
темне хускаткалама хӑтланнӑ. Чылайӗшӗ мӗн 
те пулин тӑвасшӑн, хӑйсен кӑмӑлӗсемпе шу- 
хӑшӗсене йепле те пулин пурнӑҫа кӗртесшӗн 
нулнӑ,—вӗсем ҫак сивӗ кӑвак чулсем ҫинеле 
чӑкӑлташсах пыра-пыра ҫапӑннӑ, чулӗсем 
мӗн пурӗ те пӗр йапалашӑн— хӑйсен ӳчӗсене 
ӑшӑтасш ӑн ҫеҫ ҫуннӑ.

Сӑмахсем йантӑранӑҫем хӗрӳлӗрех йантӑ- 
ранӑ, сирпӗннӗҫем уҫӑмлӑрах сирпӗннӗ.

— Салтаксем!—тенӗ пысӑк сухаллӑ та кӑ- 
вак куҫлӑ патвар арҫын.— Камсем есӗр? Есӗр 
Раҫҫей халӑхӗн ачисем. Чухӑна тухрӗ халӑх,

манӑҫа йулчӗ вӑл, хӳтӗсӗр, ӗҫсӗр, ҫӑкӑрсӑр 
тӑрса, йулчӗ. Акӑ вӑл пайан патшаран пулӑ- 
шу ыйтма тухрӗ, анчах патша сире пирӗи 
ҫинеле пеме, пире вӗлерме хушат. Салтак- 
сем! Х алӑх—сирӗн аҫӑрсемпе тӑванӑрсем— 
пӗр хӑйсемшён ҫеҫ мар, сирӗншӗн те тӑрӑ- 
шаҫҫӗ. Сире халӑха хирӗҫ кӑларса тӑр а- 
таҫҫӗ, аҫӑрсене, тӑванӑрсене вӗлерме хӑва- 
лаҫҫӗ. Ш ухӑшлӑр-ха! Есӗр хӑвӑра хирӗҫ 
кайнине тӑнланмастӑр-и вара?—тенӗ.

Ҫак лӑпкӑн та  тнкӗссӗн йухакан сасӑ, аван 
сӑн-ппт, сухалри кӑвак цӗрчӗсем, ҫыннӑн пӗ- 
тӗм сӑнсӑпачӗ, тата унӑн ӑнланма ҫӑмӑл тӗ- 
рӗс сӑмаххисем салтаксен кӑмӑлӗсене хус- 
катса йачӗ курӑнат. Вӑл пӑхнӑ чух куҫӗсе- 
не ҫӗреле пӑхтарса, вӗсем вӑл каланине ла- 
йӑх итленӗ; хӑшӗ-хӑшӗ, пуҫне сулласа, ас- 
сӑн сывла-сывла илнӗ, ыттисем куҫ-харши- 
сене хӗскеленӗ, хыҫалала ҫаврӑнкаласа пӑх- 
нӑ, тахӑш ӗ тата хуллентерех каласа канаш 
панӑ:

— Чак шалала— офицер илтет!—тенӗ.
Пысӑк уссилӗ вӑрӑм сарӑ офицер фронт

умӗпе йернпен утса пынӑ, сылтӑм аллине пер- 
четке тӑхӑнтартса шӑл виттӗр ҫапла каланӑ:

— Са-лан!.. Си-рӗлӗр айаккала! Мӗн? Ка-

лаҫ-ха ытларах,— епӗ сана калаҫтарам!..— 
тенӗ.

Пнчӗ хӑйӗн самӑр, хӗрлӗ, куҫӗҫем ҫавратса, 
ҫутӑскерсем, анчах йӑлтӑртатмаҫҫӗ. Вӑл, ури- 
•сене ҫӗр ҫине тӗреклӗн ҫаптартса пырса, вас- 
камасӑр утнӑ; вӑл килсессӗн вӑхӑт хӑвӑртрах 
шума тапратнӑ,—темскер кӳрентерекен, йӗ- 
рӗнмеле йапала тулса ларасран хӑранӑ иек, 
кашни ҫеккунтах часрах иртсе кайса ҫухал- 
машкӑн васканӑ темеле. Ун хыҫҫӑы куҫа ку- 
рӑнман линейкӑ тӑсӑлса пырса салтаксен 
()>ронтне тнкӗслетнӗ темеле; вӗсем хырӑмӗ- 
сене пӑчӑрта-пӑчӑрта лартнӑ, кӑкӑрӗсене ка- 
ҫӑртнӑ, аттисен пуҫӗсене пӑха-пӑха илнӗ. 
Хӑшӗ-хӑшӗсем' — куҫӗсене хӗссе — ҫынсене 
офицер ҫинеле тӗллеттерсе пӑхтарнӑ, ҫилен- 
чӗк питсем тӑва-тӑ^а кӑтартнӑ. Фланга ҫит- 
се чарӑнса:

— Смирно-о!—тесе кӑш кӑрнӑ офицер.
Салтаксем хусканса илнӗ те тӑпах пулса

тӑнӑ.
— Салаима хушатӑп!—тенё те офицер, 

васкамасӑр йӗнӗрен шашкине кӑларнӑ.
Саланмашкӑн ннйепле те май килмен: пӗ- 

ч к лаптӑка халӑх лӑках тулнӑ, урамрантата, 
халӑх хыҫне, татах та татах ҫынсем тулнӑ.



Вёсем офидер ҫине кураймаеӑр пӑхнӑ; ун 
хӑлхине хӑйӗнчен мӑшкӑласа кулнисем, хӑй- 
не вӑрҫнисем пыра-пыра кӗнӗ, аычах вӑл, 
ҫавсене илтсен те, пӗр хусканмасӑр, ҫирӗп- 
пӗн тӑнӑ. Ротӑна вӑл вилӗ пек куҫсемпе пӑ- 
ха-иӑха илнӗ, куҫхаршийӗсем кӑшт ҫеҫ тап- 
ранкаланӑ. Халӑх шавланӑ; офицер пӗртте 
етемле марри, вӑл ҫакӑн пек вӑхӑтра та кӑлт 
та хуеканманни ӑна тарӑхтарнӑ.

— Ку—пемешкӗн командӑ пама пултар- 
маласкер.

— Вӑл командӑ памасӑр та турама хатӗр...
— Куратни, туртса кӑларчӗ хай ҫе.рот- 

кине...
— Ей/улпут! Вӗлерме—хатӗр-и?
Ашкӑнса тӑрӑхласси вӑйланса пынӑ, ним

ҫинчен шухӑшламасӑр, нимле шанчӑк тыт- 
масӑр иртӗхсе саттурланасси килнӗ; кӑшкӑр- 
нӑ сасӑсем вирлӗнтерех тухма пуҫланӑ.

Фелдфебёл офицер ҫинеле пӑхса йанӑ, шарт 
'сиксе илнӗ, кӑвакарса кайнӑ, вара вӑл та 
часрах шашкине туртса кӑларнӑ.

Тӳттӳрӳт сасси сасартӑк пит усаллан йан- 
трама тапратрӗ. Халӑх горнист ҫинеле нӑх- 
нӑ питҫӑмартисене лешӗ темле ытлах та

тӗлӗнмеле хӑпартса йанӑ, куҫне-иуҫне. чар- 
са пӑрахнӑ, ун аллинчи тӳттӳрӳт чӗтрене- 
чӗтрене ытла нумайччен каланӑ. Сӑмсанкӑш- 
кӑрнӑ пек тухакан пӑхӑр тӳттӳрӳт сассине 
ҫынсем хыттӑн ш ӑхӑра-ш ӑхӑра уласа йани- 
сем, ҫухӑрнисем хупласа лартнӑ,— ҫынсем 
ылхана-ылхана йатлаҫнӑ, ӳикелешнӗ, хӑйсем 
вӑйсӑррипе хурлӑхлӑн йынӑша-йынӑша ил- 
нӗ; ҫитес самантрах хӑйсем вилме пултарас- 
сине, тата вилӗмрен хӑтӑлса йулма май ҫук- 
кине сиссе, ним тума пӗлмесӗр, иӗтӗм чун, 
хавалӗпе харсӑрланса ҫухӑрнӑ. Вилӗмрен ни- 
ҫта та тарса ҫӑлӑнма май килмен. Хура, тӑ- 
хӑннӑ темиҫе ҫын часрах ҫӗр ҫине тӑсӑла- 
тӑсӑла выртнӑ; хӑшӗсем пичӗсене аллисем- 
пе хупласа тытнӑ; мӑн сухаллӑ пӗр ҫынӗ та- 
та ҫавӑнтах пал^тоне йӳле йанӑ та, салтаксем 
ҫинеле кӑвак куҫӗсемпе пӑхса лартса, пу- 
рннчен малта тӑнӑ. Салтаксене тем каланӑ 
вӑл, пӗрмай каланӑ, анчах унта-кунтах ним 
майсӑр кӑшкӑрнӑран, вӑл мӗн калани ил- 
тӗнмен.

Салтаксем пӑшалӗсене ывтӑнтарса илнӗ те 
пеме тӗлленӗ,—халӑх натнеле штикӗсене тӑс- 
са пурте сыхӑ, пурте пӗр йевӗрлв шат хытса- 
пӑрланса кайнӑ пек тӑнӑ.

Сывлӑшра штиксен линийӗ нӗр тикӗс тух- 
манни куҫа курӑннӑ—хӑшпӗр штикӗсем ыт- 
ла пит ҫ.ӳлеле хӑпарса тӑнӑ, хӑшӗсем ҫӗреле 
тайӑлнӑ хӑш-хӑшӗсем ҫеҫ ҫынсене тӳрех лап 
кӑкӑрӗсенчен тӗлленӗ, иурте вёсем ҫемҫе- 
скерсем пек туйӑннӑ, чӗтренӗ, ирӗлсепӗтес- 
сӗнех туйӑнса кайнӑ, авӑнкалаыӑ.

Тахӑш пӗри сехӗрленсе те йӗрӗнсе хыт- 
тӑн ҫухӑрса йанӑ:

— Мӗн тӑватӑр есӗр апла? Ҫын вӗлере- 
кенсем!—тенӗ.

Штиксем хыттӑы, кӑр-кар чӗтренсе илнё, 
салтаксем пӑшалсене хӑранӑ пекле кӗрӗс- 
леттерсе йанӑ; пуЛ)ӑсем шӑхӑрса пырса ҫа- 
пӑннипе, тата вилнисемпе аманыисем ҫӗреле 
пере-пере аннипе ҫынсем кайала сулӑнса 
кайнӑ. Хӑш-хӑшӗсем ним шарламасӑр сат 
решетки урлӑ сике-сике каҫма тапратнӑ. Та- 
тах пӑщалсем шатӑртаттарса йанӑ... Унтан 
тата тепре.

Пӗр ача, сат решетки тӑррине хӑпарса 
ҫнтсен пулщ пырса тивнӗскер, сасартӑк хуҫ- 
данса аннӑ та, урисене ҫӳлеле тӑратса, ҫап- 
липех ҫакӑнса ларнӑ. Елкем-вӑшка ҫӳҫлӗ 
йаштака вӑрӑм хӗрарӑм хуллен ахлатса йа- 
нӑ та ҫав ача патне йерипен кӑна анса ӳкпӗ.

— Ылхан ҫитменскерсем!..—тесе кӑшкӑр- 
'нӑ тахӑш ӗ.

Ирӗкленсерех те лӑилансарах кайнӑ., Кай- 
ра тӑраканӗсем урамсене, килхушшинеле та- 
ра-тара кӗнӗ; халӑх пӗрне пӗри тӗртнипе 
кайала йӑвӑррӑн чакса пынӑ. Салтаксемпе 
халӑх хушшинче темиҫе чалӑш сарлажӗш 
уҫӑ вырӑн пулса тӑнӑ; ку уҫӑ вырӑнта пӗтӗм 
талкӑшпех етем кӗлеткисем выртнӑ. Вӗсен- 
чен хӑшпӗрисем ура ҫине тӑрса, халӑх пат- 
неле хӑвӑрт чупа-чупа кайнӑ, теприсем' аран- 
аран ҫеҫ тӑркаланӑ та хӑйсем хыҫҫӑн йун 
паллисем хӑварнӑ; кусем те сулӑнкаласа таҫ- 
тала сӑнклетнӗ, хыҫалтан йун йухса пынӑ. 
Нумай ҫын тата пичӗсемпе ҫӳлеле пӑхса та, 
ӳппӗн те, хӑйаккӑн та выртнӑ; кусем пурте, 
вилӗм йарса тытнӑ ӳчӗсем вилӗм аллинчен 
туртӑнса хӑтӑлма хӑтланнӑ пекех, темле ка- 
рӑнса тӑсӑлса выртнӑ...

Х алӑх ахлата-ахлата кайала чакнӑ; ылхан- 
нисем, вӑрҫа-вӑруа илнисем, ыратнипе ҫухӑ- 
ра-ҫухӑра йанисем. шӑхӑрнисемпе, ухлатни- 
семпе, тата йынӑшнисемпе пӗрле хутӑш ҫӗ- 
мӗрӗлсе ҫеҫ тӑнӑ; салтакӗсем тёреклӗн тӑнӑ, 
вилнӗ ҫынсем пекех, ним те хускалман вӗ- 
сем. Пичӗсем кусен тӗксӗмленнӗ, тутисене

хыттан пӑчӑртса хӗстерсе лартнӑ,—ку ҫын- 
сем те пурте кӑшкӑрасшӑн, шӑхӑрасшӑн 
пекех туйӑннӑ, анчах вӗсем хӑйайма.н, хӑй- 
сене хӑйсем чарса тӑнӑ пек туйӑннӑ. Вӗсем, 
куҫӗсене хытӑ чарса пӑрахса, тӳрех хӑйсем 
умнеле пӑхса тӑнӑ, паҫӑрхин пек ӗнтӗ куҫӗ- 
сене мӑл^т-мӑл^т тутарман. Кун пек пӑхнинче 
ним те етемле майӗ пулман,—вӗсем, тӑсӑкла 
кӑвак питсем ҫинчи ҫак пушанса йулнӑ тӗк- 
сӗм пӑнчӑсем, нимех те курман пек пулнӑ. 
Курасшӑн мар вӗсем—тен, хӑйсем тӑкнӑ ӑшӑ 
йуна курсан, татах та йун тӑкас килекен пу- 
ласран ашӗсенче хӑранӑ пулӗ. Аллисенче 
пӑшалӗсем чӗтренӗ, штик тӑррисем кисреннӗ, 
вӗсем сывлӑша шӑтарнӑн туйӑннӑ. Ҫынсем 
тӗмсӗлсе антраса кайнӑ пек пулнине ҫав сал- 
таксен тӑлпӑвӗ чӗтрени те сирсе йарайман,— 
ирӗкне пусмӑрлани ҫынсен чӗрисене сӳнтер- 
се лартнӑ, пуҫ мимийӗсене йӗрёнмеле ҫӗрӗк 
ултавпала хыттӑн хупласа хунӑ. Мӑн сухал- 
лӑ, кӑвак куҫлӑ ҫын ҫӗр ҫумӗнчен хӑпарт- 
ланса тӑнӑ тач пӗтӗмпе чӗтрекелесе, каллех 
макӑрнӑ пек сасӑпа калама тапратнӑ.

— Мана—вӗлереймерӗҫ. А1ӗншӗн тесен, 
епӗ сире чӑн тӗрӗслӗхне каларӑм...—тенӗ.

Халӑх, вилнисемпе аманнисене дуҫтара-

пуҫ.тара, каллех хуллен те салхулӑн малалп 
шуса пь нӑ. Пӗр виҫ-тӑват ҫын, ҫав салтак- 
сене калаканӗпе йунашар чарӑнса тӑнӑ та, 
унӑн сӑмахне пӳле-пӳлех, ним ҫиленмесёр- 
тумасӑр, хуйхӑрса, асапланса кӑшкӑрнӑ, 
ӳкӗтленӗ. Сассисенче ха.ъ, те акӑ тӗрӗс сӑ- 
мах ҫӗнтерсе илессине айванла ӗненни си- 
сӗннӗ, ун пек усаллӑн хӑтланни ниме кирлӗ 
маррине, вӑл ӑссӑрла йапала иккенне кӑтарт- 
са парас килнӗ, тата пит иысӑк йӑнӑш туни- 
не чухласа илтерме тӑрӑшни палӑрнӑ. Сал- 
таксем ирӗксӗр пулсан та ҫавнашкал хӑт- 
ланни ытла та намӑсла, йӗрӗнчӗкле йапала 
пулса тӑнӑ; ку виҫ-тӑват ҫынӗ ҫавӑн ҫинчен 
салтаксене тӑна кӗртесшӗн пулнӑ, тӑна кёрт- 
ме тӑрӑш нӑ вӗсем...

Офицер йӗнӗ ӑшӗнчен револ^вӗр кӑларнӑ, 
ӑна лайӑххӑн пӑхкадасӑ илнӗ те ҫак ҫынсем 
патнеле утнӑ. Ту ҫинчен хуллеы йӑванса ана- 
кан чулран ҫынсем йепле васкамасӑр пӑрӑ- 
наҫҫӗ, кусем те офицертен ҫавӑн пекех васка- 
масӑр айаккала пӑрӑннӑ. Мӑн сухаллӑ, кӑвак 
куҫлӑ ҫын вырӑнтан тапраыман, офицера 
пӑхса хыттӑн ӳпкеле-ӳпкеле каланӑ, йӗри 
таврари йун ҫинеле аллипе сара-сара кӑ- 
тартнӑ.

Кун пек хатланнашӑн мӗн каласа тӳрре 
тухас, шутлӑр-ха? Пи.мпе те тӳрре ту-хмалп 
ҫук!—тенӗ.

Офицер ун умне пырса тӑнӑ, куҫхаршн- 
сене тем пит шухӑшлӑ ҫын пек хӗосе лартнӑ, 
аллине тӑсса йанӑ. Пенӗ сасси илтӗнмен, тӗ- 
тӗмӗ кӑна курӑннӑ,—вӑл ҫак ҫын вӗлереке- 
нӗн аллине пӗр хут, иккӗмӗш хут, унтан тата 
тепӗр хут хупӑрласа илнӗ. Виҫҫӗмӗш хучӗ 
хыҫҫӑн ҫыннин урисем кукленсе кайнӑ, сыл- 
тӑм аллине сулласа илсе, вӑл кайала тайӑл- 
са кайса ӳкнӗ. Ҫын вӗлерекенӗ патне пур йен- 
чен те чупса пынӑ,—вӑл шашкипе хӑмсар- 
са чакма тапратнӑ, пурин ҫинеле те хӑйён 
рево.^вӗрне чыша-чыша тӗлленӗ... Г1ӗр тем^ 
ле ач,а ун умне анса ӳкнӗ, офицер ӑна хы- 
рӑмӗпчен шашкӑпа тӑрӑптарнӑ, Мӗкӗрнӗ са- 
сӑпа кӑшкӑрнӑ, чӑхӑмҫӑ лаша пек, пур йен- 
неле те сике-сике илнӗ. Тахӑшӗ ӑна питӗн- 
чен ҫӗлӗкпе пенӗ, ун ҫинеле йунланнӑ йур 
чӑмаккисем ывӑтиӑ. Штикӗсене малала тӗл- 
лесе тытса, ун патне фел^дфебӗлпе темиҫе 
салтак чупса пынӑ,—тапӑнаканӗсем варатар- 
са пӗтнӗ. Ҫӗнтерекенӗ вӗсем хыҫҫӑн шаш- 
кипе йунанӑ, унтан шашкине сасартӑк ҫӗре- 
ле сулса йанӑ та хӑй урисем патӗнче йун



йухтареа упаленекен ачана тата тепӗр хут 
тнрнӗ.

Тӳттӳрӳт каллех сӑмса виттӗр кӑшкӑртнӑ 
пек кӑш кӑртса йанӑ. Ҫынсем ҫав сасса плт- 
се лаптӑкран хӑвӑрт тасала пуҫланӑ; тӳттӳ- 
рӳт сасси ҫинҫен кӑна чӗлтӗртетнӗ, сывлӑш- 
ра вӑл салтаксен тӑхлан куҫӗсене, офицер 
паттӑрлӑхне, унӑн хӗп-хӗрлӗ вӗҫлӗ шашки- 
не, арӑш-пирёшленсе кайнӑ уссине ӳкерес 
ӗҫе туса пӗтернӗ темеле...

Чӗп-чӗрӗ ҫеҫ хӗрлӗ йун тӗсӗ куҫсене йа- 
мӑхтарса хӑй патнеле туртнӑ, ӳсӗртсе ҫи- 
лентерсе йарса хӑйне тата нумайтарах, хӑй- 
не пур ҫӗрте те куртарас килтернӗ. Салтатс- 
сем темле сасартӑк, теме кӗтнӗ пек хатӗр- 
ленсе тӑнӑ, мӑйӗеене тапраткалаыӑ, хӑйсен 
пуЛ)Ккисемпе тивретмешкӗн тата чӗрӗ йапала, 
ҫук-ши тесе, куҫӗсемпе пӑхкаласа шыранӑ 
пек туйӑннӑ...

Офицер флангра тӑнӑ, шашкипе сулла- 
еулла, сӑмахсене пӑтӑртаттарса, темскер 
ҫиллӗн те тискеррӗн кӑшкӑрнӑ.

Ана хирӗҫ унтан-кунтанах:
— Палач!
— Мерзавец! тесе кӑшкӑрниеем илтӗннӗ.

Офицер хӑйӗн уссисеяе йусакалама ты- 
тӑннӑ.

Пӑшалсемпе тепре кӗрӗслеттерсе йанӑ, ун- 
тан тата тепре...

Михӗоене тырӑ чышса тултарнӑ пекех, 
урлмсене тӑп-туллййех халӑх чышӑнса лар- 
нӑ. Кунта рабочисем сахалтарах, вак сутуҫӑ- 
сем, служӑшчисем ытларах' пулнӑ. Ку ҫынсем 
хушшинчен хӑшӗсем йунпа вилӗсене курса 
килнё те ӗнтӗ, хӑшӗсене полици тытса хӗне- 
нӗ. Килтен урама вӗсем темскер хӑрамали 
сас-пӑса илтсе тухнӑ; вӗсем акӑ, ҫак кунӑн 
тулашӗнчи сехӗрлӗхне ытлашши ӳстере-ӳс- 
тере йарса, ҫав хӑрамали сас-пӑса пур ҫӗре 
те сарнӑ. Арҫынсемпе хӗрарӑмсем, ачасем— 
пурте темрен шикленкелесе' унтала-кунтала 
ҫавӑрӑна-ҫавӑрӑна пӑхнӑ, тинкерсе итлеке- 
ленӗ, тем пуласса кӗтнӗ. Ҫынсене вӗлернисем 
ҫинчен пӗр-пӗрне кала-кала кӑтартнӑ, ахлат- 
нӑ, вӑрҫнӑ, хыттӑнах аманман рабочисенчен 
ыйта-ыйта пӗлнӗ, хутран-ситрен пӑшӑлтат- 
сах калаҫма тапратнӑ, вара пӗр-пӗрне тем- 
скер вӑрттӑн йапала ҫинчен темчченех кала- 
са тӑнӑ. Никам та пӗлмен мӗн тумалине, ни- 
кам та киле кайакан пулман. Ҫав вӗлерӳсем

ырра пӗлтерменнине туйса-чухласа илнё; ҫав 
темиҫе ҫӗр йут ҫыныа вӗлерни-амантнинчен ге 
пысӑкрах ёҫ, хӑйсене тата хӑватлӑрах пырса 
тивекен, тата трагедилӗрех йапала килсе гу- 
хасса сиссе илнӗ пек пулнӑ.

Ҫак кунччен звӗсем ытлашши ним ҫинчен 
те шутламасӑр пекех пурӑннӑ; влаҫ, саккун, 
нуҫлӑхсем ҫинчен, тата хӑйсен прависем ҫин- 
чен тӗшмёрткелесе ҫеҫ, хӑйсем сисмесӗрех 
тахҫан тепле пулса кайнӑ шухӑшсемпе кӑна 
пурӑннӑ. Ҫак шухӑшсем хурмӑланса ҫитей- 
мен пулсан та, вӗсем ҫапах та ҫынсен пуҫ 
мнмине ҫӑра-тачӑ карапах карса илнӗ, шуҫ- 
калакан хулӑм хыт хуппипе хупласа хунӑ,— 
пурнӑҫра хӑйсен хутне кӗрекен, хӑйсене хӳ- 
тӗлесе тӑма пултаракан пӗр вӑй пур, саккун 
пур тесе шухӑшлама хӑнӑхнӑ ҫынсем. Ҫавӑн 
пек хӑнӑхни шикленмесӗр пурӑнма шанчӑк 
парса тӑнӑ, канлӗ мар шухӑшсем аптӑратас- 
ран сыхланӑ. Ун пек хӑнӑхупа пурӑнмашкӑн 
нача.рах пулман; пурнӑҫ ҫынна унтан та кун- 
тан пӗчӗккӗн тире-тире, чӑрмала-чӑрмала, 
чыша-чыша илнӗ пулин те, хӑшпӗр чух тата 
ҫав тӗтрелӗ шухӑшсене хыттӑнах тиверте- 
тиверте илнӗ пулин те, вӑл тӗтрелӗ шухӑш- 
сем ҫапах та  ҫирӗпскерсем, ҫыпӑҫаканскер-

46



сем пулнӑ, вилӗ халлӗн аплипех тӑна; ҫурӑк- 
сем, чӑрмаланӑ вырӑнсем пурте хӑвӑртахҫӗ- 
нӗрен тӳрлене-тӳрлене ларнӑ.

Ҫак кун вара пуҫ мими сасартӑках ҫаралса 
каянӑ, чӗтренсе илнӗ, ӑш а темскер хӑратса 
тӑнӑ, сивӗ ҫапнӑ. Тӑрӑлса ларса ҫитни, хӑ- 
нӑхнӑ йапала пурте ӳплешсе кайнӑ, ҫӗмӗрӗл- 
нӗ, куҫ умӗнчен ҫухалнӑ. Ним намӑса пӗлмен, 
права, саккун таврашне ним те пӑхман тис- 
кер вӑйа кура пурте хӑйсене хӑйсем хуйха 
ӳкнӗ пек, ытлах та пат пӗччен, пӗр хӳтӗсӗр 
тӑрса йулнӑ пек пулнӑ. Етем пурнӑҫӗсем 
пурте ҫав вӑй аллинче тӑнӑ, етемсен маоси 
хушшине вӑл вӑй ним шутламасӑр-тумасӑрах 
вилӗм йама пултарнӑ, чӗррисене хӑй мӗнле 
пӗтерес тенё, тата хӑй мӗн чухлӗ пӗтерес тенӗ, 
ҫавӑн пек пӗтерме пултарнӑ. Никам та ӑна 
тытса чарма пултарайман. Никампа та вӑл 
калаҫасшӑн пулман. Вӑл тем те тума пул- 
тарнӑ; ӑсоӑрла хӑтланса хула урамӗсеневи- 
лӗсемпе тултарса, йун йухтарса, вӑл хӑйӗн 
ним виҫесӗр влаҫӗ пуррине лӑпкӑнах кӑтарт- 
нӑ. Унӑн йун ӗҫме йуратакан ӑссӑрла йон- 
тарчӑкӗ аванах палӑрса тӑнӑ. Ҫавӑ пурне 
те пӗр харӑсах шутсӑр пит шиклентернӗ, хы- 
тӑ хӑратнӑ. Пуҫ тӑнне ҫавӑ ҫине-ҫине тӑрсах

<тёр сывлӑш вӗре-вёре кӗртнӗ, ирӗксӗрех ана 
етеме ҫӗнӗ майлӑ хӳтӗлемели, пурнӑҫа сых- 
ламашкӑн ҫӗнӗ крепӑҫсем лартмали плансем 
тутарттарнӑ.

Пуҫне ҫӗреле усса, йунланса пӗтнӗ ал!и- 
сене сулкаласа, пӗр темле кӗрнеклӗ, пӑлатна 
ҫын утса. пынӑ. Па.Т)ТО умӗ унӑн ҫара йун 
пекех пулнӑ.

— Есӗр аманни мӗн?—тесе ыйтнӑ унран.
— Ҫук-
— Йунӗ ӑҫтан лекнӗ тата?
— Ман йун мар вӑл!—тенӗ ҫынӗ чарӑнма- 

сӑрах. Унтан сасартӑк чарӑнса тӑнӑ, кайала 
ҫавӑрӑнса пӑхнӑ та  темле тӗлӗнмеле хыттӑн 
калаҫма тапратнӑ.

— Ку ман йун мар, хоспотасем, — ҫав 
ӗненсе пурӑниисен йунӗ вӑл!..—тенӗ.

Сӑмахне каласа пӗтермесӗрех, каллех 
пуҫне чиксе малала утнӑ.

Нухал^асемпе хӑмсарса, халӑх хушшине 
утлӑ ҫар отречӗ нырса кӗнӗ. Кусенчен пур 
йеннеле те тара-тара ӳкнӗ, пӗрне-пӗри тап- 
танӑ, ҫтенасем ҫине хӑпара-хӑпара кайнӑ. 
Салтакӗсем ӳсӗр пулиӑ; йӗнерӗсем ҫинче та- 
йӑлкаласа, вӗсем ухмахла кулкаланӑ; хушӑ- 
ран, ӳркенкеленӗ пекле, ҫьГнсене пуҫсемпе

хулпуҫҫиеенчен нуха.расемпе хӗненӗ. Ҫапса 
ыраттарнӑ пёр ҫынӗ ҫӗре анса ӳкнӗ, унтан 
ҫавӑнтах ура ҫине сиксе тӑнӑ та:

— Ма ҫапрӑн? Е-ех есӗ, ҫвер!—тесе ка- 
ланӑ.

Салтак хулпуҫҫи хыҫӗнчен винтовкине хӑ- 
вӑртах йарса илнӗ те, лашине тӑратмасӑрах, 
ҫав ҫынна тӗллеее пенӗ. Ҫынё каллех кайса 
ӳкнӗ. Салтак кулса йанӑ.

— Мӗн хӑтланаҫҫӗ?—тесе хӑраса йарса 
кӑшкӑрнӑ пӗр лайӑх тумланнӑ хисеплӗ хос- 
потан; хӑй сехри хӑпнӑран улӑшӑннӑ пичӗпе 
пур йеннеле те ҫавӑрӑна-ҫавӑрӑна пӑхнӑ.— 
Хоспотасем! Куратӑр-и есӗр!—тенӗ.

Сасӑсем хусканса кайса сӗрлесе шавлани 
татти-сыпписӗр илтӗнсе тӑнӑ; хӑраса асап- 
ланнӑ хушӑра, ниҫта кайса кӗме пӗлмесӗр 
хӑраса ирчтернӗ вӑхӑтра пӗр йапала ҫурал- 
нӑ; вилӗмрен чӗрӗлсе тухнӑ, ӗҫлеме хӑнӑх- 
ман, пӗлмен шухӑш а ҫав йапала сиемеле мар 
хуллен-хулленех пӗр ҫӗреле пуҫтареа пынӑ.

Анчах килӗшӳ кӳме йуратакан ҫынӗсем те 
тупӑннӑ.

— Ара, мӗншӗн вӑл вӑрҫса тӑкрӗ-ха еал- 
така?

— Салтакӗ—ҫапнӑ ӑна!
— Унӑн пӑрӑнмала пулнӑ!
Урамран шаларах кӗрсе тӑракан хапха 

умӗнче нкӗ хӗрарӑмпа пӗр студент рабочин 
аманнӑ аллине ҫыхнӑ; унӑн алли виттӗр пу- 
^ ӑ  тухса кайнӑ. Рабочи, йӗри-таврала сал- 
хулӑн пӑхкаласа илсе, ыратниие питне-куҫне 
хӗскеленӗ. Хӑй тавра тӑракан ҫынсене вӑл 
ҫапла каланӑ:

— Нимле вӑрттӑн шухӑш тытасси те пул- 
ман пирӗн, кун ҫинчен пӗр киревсӗр усал 
ҫынсемпе сышчиксем ҫеҫ калаҫҫӗ. Епӗр ним 
пытанмасӑрах пынӑ. Епӗр мӗн пирки пынине 
министӑрсем пӗлнӗ, вӗсем патӗнче пирӗн пе- 
тицин копписем пур. Каласчӗ хӑт усалсен— 
йурамаст, ан кайӑр тесе. Пире ӑна каламалӑх 
вӑхӑт иулнӑ,— епӗр пӗр пайан анчах тӑрук 
хатӗрленсе тухман... Епӗр кайассине полици 
те, министӑрсҫм те—пурте пӗлнӗ. Вӑрӑ-ху- 
рахсем...

Пӗр типшемрех кӑна кӑвак ҫӳҫлӗ старик, 
шухӑш ларах парса, ним кулмасӑрах:

— Мӗн ыйтнӑччӗ есӗр?—тенӗ.
— Халӑх хушшинчен суйланӑ ҫынсене 

патша, чӗнсе илтӗр те ӗҫсене чиновниксемИе 
мар, ҫав ҫынсемпе пӗрле канашласа туса тӑ-

тӑр тесе ыйтнӑччӗ. Йухӑнтарса йачӗҫ Раҫ- 
ҫейе, сволӑчсем, ҫаратрӗҫ пурне те.

— Чӑнахах та... контрол- кирлех вӑл!— 
тенӗ старик.

Рабочин суранне ҫыхса пӗтернӗ, тумтир 
ҫаннине хуллен антарса лартнӑ.

— Сӑпаҫҫипӑ, хоспотасем! Каларӑм епӗ 
йулташсене—пустуй кайатпӑр! Ним толкки 
те пулмает терӗм... Ха.Т) ӗнтӗ паллӑ пулчӗ 
вӑл.

Рабочи хӑйӗн аллине па.рто тӳммисем 
хушшине асӑрханкаласа хуллен чикнӗ те 
васкамасӑр айаккала утнӑ.

— Илтетӗр-и, мӗнле калаҫҫӗ вӗсем? Ку 
ӗнтё, ачам...

— Н-да-а... Анчах, ҫапах та, етемсене 
кунашкал вӗлерггтерни...

— Пайан—ӑна, ыран—мана та вӗлерме 
пултараҫҫӗ...

— Н-да-а...
Тепӗр вырӑнта хӗрсе кайсах тавлашнӑ.
— Вӑл пӗлмест те пулӗ!
— Апла—мӗн тума-ха вӑл?
Ҫапах та, вилнӗскере чӗртме хӑтланакан 

ҫынсем ӗнтӗ сайра ҫеҫ тӗл пулнӑ, питех па- 
лӑрмаы вӗсем. Вилнӗ сӑна тепӗр хут чӗртме

51



хӑтланнипе вӑл еынсем ыттисене ҫилентернӗ. 
'Кусене тӑшмана тапӑннӑ лекех тапӑна-таг 
пӑна илнӗ, кусем вара хӑраса ӳкнипе часрах 
айаккала пӑраха-пӑраха тарнӑ.

Урама артиллери батарейӗ пырса кӗнӗ; 
ҫынсене вӑл хӗстерсех лартнӑ. Салтакёсем, 
ш ухӑш а кайнӑ пек хӑйсем умнеле, ҫын пуҫӗ- 
сем урлӑ малала лӑха-пӑха лартса, лаша- 
семпе тӗнӗлсем ҫинче ларса пынӑ. Халӑ-х^ 
кусене ҫул парса, ниҫта кайса кӗме пӗлмесӗр 
пӑчӑрӑннӑ, салхува кайса ним те шарламан. 
Ут таврашӗсем чӑнкӑртатнӑ, йешчӗксем кӗм- 
сӗртетнӗ; тупӑсем, хӳрисене пӑркаласа, ҫӗ- 
ре шӑршланӑ пекех, айалала пит тинкерсе 
пӑхнӑ. Ку батарейӑ килсе кӗни ҫын пытарма 
кайнӑ чухнехи пекех туйӑннӑ.

Таҫта ш атӑртаттарса персе йани илтёнсе 
ка 1 1 нӑ. Ҫынсем ҫавӑнтах хытса кайнӑ пек 
пулса тӑнӑ, сас-пӑс илтӗнессине итленӗ.

Тахӑшӗ хуллен кӑна:
— Татах переҫҫӗ!..—тенӗ.
Урамра вара сасартӑках сас-чӳсем хускал- 

са-чӗрӗлсе кайнӑ.
— Ӑҫта? Ӑҫта?
— Утравра... Ваҫилйӗвски утравӗнче...
— Илтетри есӗр?

— Чӑнах-и?
— Тупа/га! Хӗҫпӑшал магазинне йароа 

илнӗ...
— Охо?
— Телеграф йуписене каса-каса ӳкернӗ, 

баррикадӑ туса лартнӑ...
— Н-да-а... Акӑ йепле?
— Йышлӑн-и вӗсем?
— Йышлӑн!
— Ех, ним айӑпсӑр ҫынсен йунне тӑкнӑ- 

шӑн тавӑрасчӗ хӑт!..
— Атӑр унта!
— Иван Иванч, кайӑпӑр, е?
— Н-да-а... Ку йапала, лӗлетӗр-и...
Халӑх тӗлне ҫӳле пӗр етем кӗлетки тухса ,

тӑнӑ, унӑн сасси вара тӗттӗмре уҫҫӑн йант- 
раса кайнӑ:

— Кам ирӗклӗхшӗн ҫапӑҫасшӑн? Кам 
халӑхшӑн, кам етемӗн пурӑнмали тивӗҫӗпе 
ӗҫлемели правишӗы кӗрешесшӗн? Кам ма- 
лашнехи пурнӑҫшӑн ҫапӑҫса вилес тет—пире 
пулӑшма килӗр!

Пӗрисем ун патнеле кайнӑ, урам варринче 
вара етемсем пӗр ҫӗреле таччӑн пуҫтарӑноа 
тӑнӑ; теприсем васкасах таҫта айаккала 
шунӑ.

— Куратӑр пуЛ), халӑх йепле тарӑхса, 
кайнӑ.

— Тивӗҫлӗрен ҫав, тивӗҫлӗрен!
— Ӑсран тухса, иртӗнессисем пулаҫҫех 

ӗнтӗ... ай-ай-ай!
Ҫынсем каҫхи тӗттӗмре хуллен-хулленех 

курӑнми пулса, куҫран ҫухалса пӗтнӗ, кил- 
сенеле саланнӑ, хӑйсем халиччен курман 
шиклӗхпеле шикленсе тавӑрӑннӑ; хӑрамала 
пат- пӗччен тӑрса йулнӑ пек туйӑннӑ вӗсене; 
хӑйсен пурнӑҫӗнчи драмӑна, хӑйсен пурнӑ- 
ҫӗ вӑл—чурасен ним иравасӑр, ухмахлаиур- 
нӑҫӗ иккенне кӑшт чухласа илнӗ пек пулнӑ... 
унтан тата хӑйсене мӗн усӑлӑ пек, мӗн аван 
пек пулат, ҫавӑнпа пуринпе те майлашса пу- 
рӑнма хатӗр пулнӑ...

Урамра хӑруш ӑ пула иуҫланӑ. Ҫынсем 
хушшинчи ҫыхӑнӑва, тулашӗнчи интерес тӗ- I 
лӗшӗнчен ҫынсем пӑртак пӗрле ҫыхӑнса тӑ- 
нине каҫхи тӗттӗм иӗтерсе хунӑ. Камӑн ӑшра 
вут-кӑвар ҫук, ҫавӑн пек ҫынсем пурте хӑй- 
сен пӗрре хӑнӑхса ҫитнӗ кӗтессисене час- 
рах тарса кӗме васканӑ.

Тӗттӗмленсех пынӑ. Ҫапах та хӑйҫутисем 
ҫутӑлман...

— Драгунсем!—тесе кӑшкӑрса йанӑ пӗр 
урмӑш сасӑ.

Урам кӗтесси хыҫӗнчен сасартӑк утлӑ ҫа- 
рӑн пӗр иӗчӗкҫеҫ отречӗ сиксе тухнӑ; учӗсем 
темиҫе ҫеккунт хушши хӑйаймасӑрла пӗр 
вырӑнта тӑпӑртаттарса тӑнӑ, вара сасартӑ- 
ках ҫынсем ҫинеле вӗҫтерсе кӗрсе кайнӑ. Сал- 
такӗсем темле уласа, ҫухӑрса йанӑ; темскер, 
етем сасси пек марри, тӗттӗмле, суккӑрла 
вӑйхӑват, тата темле, ӗмӗт татӑлса хурлан- 
нӑ йевӗрлӗ йапала сисӗннӗ вӗсен сассинче. 
Тӗттӗмре ҫынсем те, лашасем те пӗчӗкреххӗн, 
хурараххӑн курӑннӑ. Шашкӑсем ҫуттӑнах 
йӑлтӑртатман, кӑшкӑрни-тунисем сахалтарах 
пулнӑ, ҫапнӑ сасӑсем ытларах илтӗннӗ.

— Йулташсем! Мӗн алла лекнӗ, ҫавӑнпа 
иарӑр вӗсене! Йун тӑкнӑшӑн йун тӑкӑн- 
тӑр,—перӗр лайӑхрах!

— Чуп!..
— Ан ҫулӑх, салтак! Епӗ саншӑн мушик 

мар!
— Йулташсем, чулсемие парӑр!
Х ура пӗчӗк ҫын кӗлеткисене тӳнтере-тӳн- 

тере пӑрахса, лашасем тапа-тапа сикнӗ, кӗ- 
(;еннӗ, хартлатнӑ; хурҫӑ сасси, командӑ пани 
илтӗннӗ.

От-делени...
Тӑрпа васкаса та  чӗтренсе кӑшкӑртнӑ. Пӗр- 

пӗрне чыша-чыша ҫынсем чупнӑ, ана-ана ӳк- 
нӗ. Урам хушши пушанса пынӑ, урам вар- 
ринче хура тӗмесем туха-туха ларнӑ, таҫта 
айаккарахра, урам кӗтессипе ҫавӑрӑнса кай- 
нӑ ҫӗрте, лашасем хӑвӑрттӑн та йӑвӑррӑн 
тӑпӑртаттарни илтённӗ...

— Есӗр аманни мӗн, йулташ?
— Хӑлхана касса татрӗҫ... пулмала....
— Мӗн тума нулат-ха 'пушӑ алӑпа?
Таҫта пӑшалсем пени пушӑ урамала йан-

кӑрса килнӗ.
— Ы вӑнса ҫитмен иккен,—шуйттансем!
Ш ӑпах. Вӑрт-вӑрт васкаса утни илтӗннӗ. /-

Темле пит тӗлӗнмеле пек,— ҫак урамра сас- 
пӑссем сахал, никам та ҫӳремест. Хулана ти- 
нӗс шывӗ йухса кӗнӗ пекех, пур йенчен те 
нӳрлӗ шав кӗрлесе килнӗ.

' Таҫта ҫывӑхрах тӗттӗмре хуллен йынӑшни 
илтӗнкеленӗ... Тахӑш-пӗри хыттӑн хашкаса, 
йӑвӑррӑн сывласа чупнӑ.

— Мён, аманним ес?.. Й акку?—тесе хӑ- 
ракаласа ыйтнӑ йулташӗ.

— Тӑхта-ха, ним те мар!—тенӗ ӑна хирӗҫ 
урмӑш сасӑ.

Драгунсем кайса йанӑ урам кӗтессинчен 
каллех халӑх сиксе тухнӑ та пӗтӗм урам тал- 
кӑшпех ҫӑп-ҫӑра хура шыв пек йухса пынӑ. 
Пӗри, тӗттӗмре халӑхран татӑлмасӑр чи мал- 
та пыраканни, ҫапла каланӑ:

— Пайан пиртен йун кӑларсах онесатӗл- 
ствӑ илчӗҫ—пайантан малашне пирбн граж- 
дӑнсем пулмала,—тенӗ.

Ӗсӗклесе илсе, ӑна тепри пӳлсе лартнӑ:
— Ҫапла, пирӗн аттесем: хӑйсем мӗнлине 

кӑтартса пачӗҫ!
Тахӑшӗ тата ҫапла йунаса каланӑ:
— Манмастпӑр епӗр ку куна!—тенӗ.
Тачӑ ушкӑнпа хӑвӑрттӑн утса-иынӑ, сӑ-

махсене нумайӗшӗ пӗр харӑс кала-кала йанӑ; 
сасӑсем, ним йӗркесӗр пӗрлешӗнсе, тӗттӗмри 
салхулӑ шав пулса кайнӑ. Хутран-ситрен 
хӑшӗ-пӗри, кӑшкӑрнӑ чухнехи майлах сасси- 
не вӑйлатса йарса, пӗр самантлӑха пурпе те 
хупласа лартнӑ.

— Мӗн чухлӗ ҫын пӗтерчӗҫ!
— Мӗншӗн?
— Ҫук! Епӗр манма иултараймастпӑр ку 

куна!..
Пӗр ҫӗте пуҫланӑ урмӑш сасӑ, малала

мӗн нуласса пӗлсе каланӑ пекех, айакран 
усаллӑн кӑна йантраса илнӗ.

— Манса кайатӑр, чурасем! Мӗн вӑл си- 
рӗншӗн—йут ҫын йунӗ?

— Ан шарла, Йакку...
Тата тӗттӗмрех, тӳлекрех пулса кайнӑ. 

Ҫынсем ҫав са(сӑ йеннеле, еа вӑрӑна-ҫавӑрӑна 
пӑхса, мӑкӑртатса утнӑ.

Ҫуртран чӳрече виттӗр урамала сарӑ ҫу- 
тӑ ӳкнӗ. Ҫутӑ ӳкнӗ вырӑнта хунар патӗнче 
икӗ ҫын курӑннӑ. Пӗри ҫӗр ҫинче хунар йупи 
ҫумне ҫурӑмӗпе сф ӗн се ларнӑ, тепри ун пат- 
неле пӗшкӗннӗ, ӑна тӑратаеш ӑн пулмала. 
Вӗсенчен тахӑш ӗ-пӗри каллех пит уҫҫӑнах 
мар, хурлӑхлӑн:

— Чурасем...—тенӗ.

